
КъБР-м и Парламентым и 
Президиумым и зэIущIэм, 
«Пра вительствэм хухах сы-
хьэтым» хыхьэу, щы тепсэ-
лъыхьащ Къэбэрдей-Балъ-
къэрым промышленностым 
зэрызыщиужьымрэ а Iэна-
тIэм дэIэпыкъуэгъу зэрыхуэ-
хъумрэ. 

ЗЭIУЩIЭР къыщызэIуихым, 
хабзэубзыху IуэхущIапIэм и 
УнафэщI Егоровэ Татьянэ 
жи Iащ щIыналъэр зэIузэпэщ 
 хъуныр экономикэм, абы про-
мышленностри хэту, зэрызи-
ужьым зэрелъытар. 

- Къэбэрдей-Балъкъэрым и 
социально-экономикэ зыу-
жьы ныгъэр иужьрей илъэс-
хэм зэпIэзэрытщ. Иджырей 
гугъуехьхэми емылъытауэ, 
абы, уеблэмэ зыужьыныгъэ фI 
иIэщ. А ехъулIэныгъэхэм  кIэ-
рымыхуным мыхьэнэшхуэ 
зэриIэр къыщыхигъэщауэ 
щы  тащ республикэм и Iэта-
щхьэ КIуэкIуэ Казбек Парла-
ментым Зэрызыхуигъэзам, - 
жиIащ Егоровэм. - Про мыш-
ленностым къыщIигъэкIыр 
нэхъыбэж хъуныр зэпхахэм 
ящыщщ апхуэдэ IуэхущIапIэ-
хэм къэралым зэрызащIигъа-
къуэр. КъБР-м и Iэтащхьэм и 
Зэрызыхуигъазэм щхьэхуэу 
къыщыхигъэщащ зыужьыны-
гъэм епха Iэмал псори къы зэ-
рыгъэсэбэпыпхъэр, КъБР-м и 
ШэсыпIэ фондри яхэту. Иужь-
рей илъэсхэм долъагъу Iуэху-
щIапIэм и лэжьыгъэр къы-
зэрызэригъэпэщынум хухах 
ахъ шэм зэрыхэхъуар. Фон-
дыр Къэбэрдей-Балъкъэрым 
и промышленнэ IуэхущIапIэ-
хэм дэIэпыкъуэгъу яхуохъу 
ахъ шэ саугъэтхэмрэ щIыхуэрэ 
яритурэ. Республикэм и Пар-
ламентми гулъытэ хэха хуещI 
иджырей мардэхэм тету мы 
IэнатIэм зегъэужьыным, щIы-
налъэр егъэфIэкIуэным ахъ-
шэ хэзылъхьэхэм ехьэлIа 
Iуэху хэм, хабзэкIэ ахэр къызэ-
гъэпэщыным.

КъБР-м промышленнос-
тымкIэ, энергетикэмрэ сатум-
кIэ и министр Iэхъуэбэч Ща-
мил жиIащ республикэр, хаб-
зэ зэрыхъуауэ, КИФЩI-м и 
щIыналъэ нэхъ пажэхэм зэра-
щыщыр. Къэбэрдей-Балъ-
къэ рым промышленнэ Iуэху-
щIа пIэ инхэр, нэгъуэщI зы-
щIы пIи щымыIэу, щолажьэ. 
КъищынэмыщIауэ, Къэбэр-

КъБР-м и Iэтащхьэ КIуэкIуэ Казбек Брянск областым къыщыхъуа гузэвэгъуэм и 
зэран зэкIахэм яхуэгузэващ. 

Къэбэрдей-Балъкъэрым и цIыхухэми сэри къызбгъэдэкIыу Брянск областым и губерна-
тор Богомаз Александр Василий и къуэми къуэш щIыналъэм щыпсэухэми дахуо гузавэ Ук-
раинэм IэщэкIэ зэщIэузэда и къарухэм террорист щIэпхъаджагъэ зэрахьэу ракетэкIэ 
къызэребгъэрыкIуам папщIэ. ЦIыху мамырхэр хэкIуэдащ, пщIы бжыгъэхэр уIэгъэ  хъуащ.

Фэбжь хэзыхахэм псынщIэу я узыншагъэр зэфIэувэжыну, хэкIуэдахэм я унагъуэхэм, 
благъэ-Iыхьлыхэм дахуогузавэ.

Къэбэрдей-Балъкъэрыр фи гъусэщ!

Ди лъэпкъэгъухэр куэду щыпсэу республи-
кэхэмрэ къэралхэмрэ илъэс зыбжанэ хъуауэ 
къыщызэрагъэпэщ Дунейпсо адыгэ Iуэрытх 
(диктант). Мы гъэм ар еянэу екIуэкIынущ. 
Адыгэ тхыбзэм и махуэм, гъатхэпэм и 14-м, 
ирырагъэхьэлIэ Iуэху дахэхэм ящыщщ ар. 

ДИ лъэпкъым и цIыху пажэхэр, бзэмрэ хаб-
зэмрэ зи гурыщIэм щызыгъафIэ хэкупсэхэр 
къызэщIэзыубыдэ а Iуэрытхыр къыхилъ хьауэ щы-
тащ Дунейпсо Адыгэ Хасэм анэдэлъхубзэмкIэ и 
къудамэм. Iуэрытхым и мурад нэхъыщхьэщ адыгэбзэм и пщIэр къэIэтыныр, 
лъэпкъым анэдэлъхубзэмкIэ бгъэдэлъ щIэныгъэр адэкIи егъэ фIэкIуэныр, 
щэнхабзэр хъумэныр.

Дунейпсо Адыгэ Хасэм, Бэрбэч ХьэтIутIэ и цIэр зезыхьэ Къэ бэрдей-
Балъкъэр къэрал университетым, Адыгэ къэрал универси тетым гъатхэпэм и 
13-м сыхьэт 12-м екIуэкIыну еянэ Дунейпсо адыгэ Iуэрытхым жыджэру 
фыхэтыну фрагъэблагъэ. Iуэрытхыр онлайн, офлайн щIыкIэхэм тету къызэра-
гъэпэщынущ.

Адыгэ Iуэрытхым хэтынухэр щызэхуэсынущ ди республикэм и  щIыналъэхэм, 
къалэхэм щылажьэ курыт школхэм, еджапIэ нэхъыщхьэхэм, библиотекэхэм.

Налшык къалэм хиубыдэу Адыгэ Iуэрытхыр щекIуэкIынущ мы щIыпIэ нэ-
хъыщхьэхэм:

Бэрбэч ХьэтIутIэ и цIэр зезыхьэ Къэбэрдей-Балъкъэр къэрал универси-
те тым (Чернышевскэм и цIэр зе зыхьэ уэрам,173, пэш №501-м);

КIуэкIуэ Валерэ и цIэр зезыхьэ Къэбэрдей-Балъкъэр къэрал мэкъу мэш 
университетым (Лениным и цIэр зезыхьэ уэрам, 1в, экономикэмкIэ факуль-
тет, 5-нэ къат);

Мэлбахъуэ Тимборэ и цIэр зезыхьэ Лъэпкъ къэрал библиотекэм (Нэгумэ 
Шорэ и цIэр зезыхьэ уэрам, 5).

IуэхущIапIэ щхьэхуэ емыкIуэлIэфынухэм анэдэлъхубзэмкIэ я щIэ ныгъэр он-
лайн щIыкIэм тету къыщапщытэ хъунущ мы электрон хэ щIапIэмкIэ: https://
my.mts-link.ru/j/14488225/13434735004

Къэбэрдей-шэрджэсыбзэкIэ Iуэрытхыр зытхахэм я лэжьыгъэхэм и сурэтыр 
(скан) сыхьэтым къриубыдэу къэпщытакIуэхэм яхуевгъэхь хъунущ мы элек-
трон хэщIапIэм: dahnalchik@gmail.com

Адыгэ Iуэрытхым хэтыну къыхудоджэ адыгэбзэр фIыуэ зылъагъу, адыгэу 
зыкъэзылъытэж, абы и къэкIуэнум ирипIейтей хэкупсэ псори. Ар итх хъунущ 
гукъыдэж зиIэ дэтхэнэми, и ныбжьми, IэщIагъэми, щыпсэу щIыпIэми, адыгэб-
зэмкIэ бгъэдэлъ щIэныгъэми, бзэм зэ ры хуэIэрыхуэми емылъытауэ. 

Адыгэ Iуэрытхыр зэрекIуэкIыну жыпхъэ убзыхуам ДАХ-м и сайтым фыкъы-
щеджэ хъунущ: intercircass.org.

УпщIэ зиIэхэр +79289109975; +79286934817 телефонхэм фыпсалъэ хъунущ.

Дунейпсо адыгэ диктант

дей-Балъкъэрым зыщиу-
жьащ дэрбзэр, тхылъымпIэ 
промышленностым. 

IэнатIэм хэту Iуэху щIапIэ 
890-рэ хьэрычэтыщIэ миным 
щIигъурэ. Про мышленностым 
цIыху миниблым нэблагъэ 
къызэщIеу быдэ, ар республи-
кэм щы лажьэхэм я проценти 
6 мэхъу. 2025 гъэм а IэнатIэм 
щы лажьэхэм я бжыгъэр про-
цент 15-кIэ хэхъуащ, ипэ ита 
илъэ сым елъытауэ. Улахуэр 
ику иту процент 37-кIэ хэ-
хъуащ.

Нэгъабэ Къэбэрдей-Балъ-
къэрым и промышленностым 
хузэфIэкIащ къыщIигъэкIым-
рэ ищэмкIэ Кавказ Ищхъэрэм 
пашэ щыхъуну.

Республикэр жыджэру хэтщ 
фе деральнэ, республикэ къэ-
рал программэхэм, лъэпкъ, 
щIы налъэ проектхэм, ап хуэ-
дэуи йолэжь промышленнос-
тым и IэнатIэхэм ират дэIэпы-
къуныгъэхэр егъэфIэкIуэным, 
хьэрычэтыщIэхэр гъэлъэ гъуэ-
ныгъэхэм хэгъэтыным.

Къэбэрдей-Балъкъэрыр 
илъэс къэс хэтщ промыш-
леннос тым и зыужьыныгъэм 
теухуа щIыналъэ программэ-
хэр къыщыхах зэпеуэм. Зэхьэ-
зэхуэм нэгъабэ кърикIуам 
ипкъ иткIэ, 2026 гъэм щIына-
лъэм иджыри сом мелуан 
42,2-рэ щIыхуэу къратащ, ху-
дэчых иIэу ипшыныжыну. 
 Къи щынэмыщIауэ, Iэмэп сы-
мэщIэхэр къэщэхуным тра-
гъэкIуадэр иратыжыным хуэ-
гъэзауэ сом мелуан 21,1-рэ 
хухахащ. Ахъшэр къыхуау-
тIыпщ КъБР-м и ШэсыпIэ 
фон дымкIэ. Илъэс зыбжанэм 
къриубыдэу абы и мылъкур 
сом мелуан 205-м нагъэ сы-
фащ. ЩIыхуэу сом ме луани 
130-рэ итащ, фондым къыхуэ-
на ахъшэр сом ме луан 33-рэ 
мэхъу.

КъищынэмыщIауэ, про мы ш-
леннэ IуэхущIапIэхэм суб си-
дие ират я лэжьыгъэр къы-
зэрызэрагъэпэщым текIуа-
дэм и Iыхьэ иратыжу (къащэ-
хуа IэмэпсымэщIэхэм я уасэм 

и процент 50-м нэхъ щIимы-
гъуу, сом мелуан 20-м щхьэ-
дэмыхыу). Мы зэманым а 
дэIэпыкъуныгъэр IуэхущIапIэу  
блым яIэрыхьащ, псори 
зэхэту сом мелуан 60 хъууэ.

Къэпсэлъам къыхигъэщ-
хьэ хукIащ Прохладнэ къалэм 
къыщызэрагъэпэща дэрбзэр 
IуэхущIапIэм лэжьапIэ Iэна-
тIэу 650-м щIигъу къызэ рызэ-
Iуихар. Гугъуехь зыпылъхэм 
ящыщу абы къигъэлъэгъуащ 
Iуэ хум хэзыщIыкI лэжьа кIуэ-
хэр къазэремэщIэкIыр.

- Республикэм и промыш-
леннэ IуэхущIапIэ нэхъ па-
жэхэр 2028 гъэ пщIондэ хуэ-
ныкъуэу къагъэлъагъуэ цIыху 
мини 2-м щIигъум, IэщIа-
гъэлIи 158-рэ яхэту. Инженер, 
сварщик, электрик, фрезе-
ровщик, зэрыдэ Iэмэпсымэ-
хэм я операторхэр - ахэращ 
нэхъыбэу зыхуейр. 

КъБР-м и ШэсыпIэ фон-
дым и унафэщI Бечелов За-
лым жиIащ 2021 гъэ лъандэ-
рэ IуэхущIапIэм и къалэнхэм 

зэрыщыщыр промышлен-
ностым зегъэужьыныр. 

- Фондыр дэIэпыкъуэгъу 
яхуэ хъуащ IуэхущIапIэ 80-м 
щIигъум. ЯгъэзэщIа лэжьы-
гъэм псори зэхэту сом мелуан 
240-м нэблэгъэ текIуэдащ, 
къаIэрыхьа субсидиехэр сом 
мелуан 242-рэ мэхъу, - жиIащ 
къэпсэлъам.

Бечеловыр тепсэлъыхьащ 
япэ игъэщыпхъэхэм хагъэхьа 
IуэхущIапIэхэм, субсидиехэр 
къыщIратыжам и щхьэусы-
гъуэхэм, республикэм щра-
гъэкIуэкIа зэхыхьэшхуэхэм, 
нэгъуэщIхэми.

Депутатхэр щIэупщIащ Iэ-
щIа гъэлIхэр щIэмащIэм, ахэр 
республикэм зэрыщагъэ-
хьэзыр Iэмалхэм, Къэбэрдей-
Балъкъэрыр «Лэжьыгъэм 
къы пэкIуэ хъер» лъэпкъ про-
ектым зэрыхэтым, КъБР-м и 
ШэсыпIэ фондым и лэжьы-
гъэм, IуэхущIапIэ зыбжанэм я 
лэжьэкIэм, нэгъуэщIхэми.

КъБР-м и Парламентым 
Пр о мышленностымкIэ, тра н-
с  портымкIэ, связымрэ гъуэгу 
IэнатIэмкIэ и комитетым и 
унафэщI Къалмыкъ Марат 
жиIащ республикэм промыш-
ленностым псынщIэу зэрызы-
щиужьым мыхьэнэшхуэ зэри-
Iэр. 

- Нэрылъагъущ IуэхущIа-
пIэщIэхэр (щэкIхэкIхэр, щы-
гъынхэр, нэгъуэщI хьэп шып-
хэр къыщIэгъэкIыным епхауэ) 
къызэрызэIуахыр, щыIэхэр 
зэ рырагъэфIакIуэр. КъБР-м 
ПромышленностымкIэ, энер-
гетикэмрэ сатумкIэ и минис-
терствэм и гуащIэ хелъхьэ а 
IэнатIэм мылъку къыхегъэлъ-
хьэным, ар жыджэру хэтщ 
федеральнэ, щIыналъэ про-
граммэхэм, - къыхигъэщащ 
къэпсэлъам.

ЗэIущIэм щыжаIамрэ къы-
халъхьа жэрдэмхэмрэ къэ-
лъытауэ, КъБР-м и Парла-
ментым и Президиумым уна-
фэ къищтащ.

*   *   *
КъищынэмыщIауэ, зэIу-

щIэм депутатхэр щыхэплъащ 
къэрал, муниципальнэ мылъ-
кур уней щIыным, УФ-м и 
Мэз, ПсэупIэ кодексхэм зэ-
хъуэ кIыныгъэхэр хэлъхьэным 
ехьэлIауэ УФ-м и щIыналъэ-
хэм къабгъэдэкI федеральнэ 
законхэм я проектхэмрэ хаб-
зэубзыху жэрдэмхэмрэ. 

КъБР-м и Жылагъуэ палатэм иджыб-
лагъэ  щекIуэкIа зэхыхьэм Iуэхугъуэ зыб-
жанэм щыхэплъащ. 

ЯПЭУ зытепсэлъыхьар республикэм гъэ 
блэкIам къыщызэрагъэпэща зэпеуэу «Къэ-
бэр дей-Балъкъэрым и гъэзэщIакIуэ влас-
тым деж щыIэ жылагъуэ советхэм ящыщу 
нэхъ къыхэжаныкIахэр» жыхуиIэмрэ «КъБР-м 
и Жылагъуэ палатэм и къудамэу муници-
пальнэ щIыналъэхэмрэ къалэ округхэмрэ 
щыIэхэм ящыщу зи лэжьыгъэм нэхъ хуэ-
Iэижьхэр» зыфIащамрэщ. 

Псалъэ иратащ КъБР-м жылагъуэм къы-
щызэригъэпэщ зэгухьэныгъэхэм зегъэу-
жьынымкIэ, лъэпкъ, дин зэхущы тыкIэхэр 
зэпIэзэрыт щытыкIэм игъэтынымкIэ, хьэ-
рычэтыщIэу щымыт IуэхущIапIэхэм ядэлэ-
жьэнымкIэ комиссэм и унафэщI Токъу Рус-
лан.

- Урысей Федерацэм и Президент Путин 
Владимир къэралым и Жылагъуэ палатэм 
и еянэ зэхуэсым хэтхэм защыхуигъазэм 
къы хигъэщащ властым и къудамэхэм я 
лэжьэкIэр зыхуэдэм жылагъуэ зэгухьэны-
гъэхэр зэракIэлъыплъым мыхьэнэ ин зэ-
риIэр. Абы къыхэкIыуи дэ долъагъу, КъБР-м 
и Жылагъуэ палатэр къызэрызэрагъэпэщрэ 
блэкIа илъэс 16-м къриубыдэу, цIыхубэм 
 къабгъэдэкI жэрдэмхэр къэралым и поли-
тикэм, щIыналъэм щекIуэкI Iуэхугъуэхэм я 
Iы хьэ зэрыхъур. 

А лэжьыгъэм кIуэ пэтми зэрызиубгъум гу 
лъыдотэ. Шэч хэмылъу, абыкIэ щхьэпэщ 
гъэ зэщIакIуэ властым и IэнатIэ зэмы лIэу-
жьыгъуэхэм я деж щызэхашэ жылагъуэ со-
ветхэмрэ республикэм и Жылагъуэ палатэм 
и къудамэхэмрэ ящыщу нэхъыфIу лажьэр 

зэхэгъэкIынымкIэ зэпеуэ щхьэхуэхэр илъэс 
еплIанэ хъуауэ Къэбэрдей-Балъкъэрым 
къы зэрыщызэдгъэпэщри.

Республикэм жылагъуэ советрэ палатэу 
зыщезыгъэтха 46-м ящыщу 2025 гъэм 
 едгъэкIуэкIа зэхьэзэхуэм къыхыхьар 13 
къудейщ , нэгъуэщIу къэдгъэлъагъуэмэ, 
щыIэм и процент 30-м нызэрыхьэсырщ. Ма-
щIэми, нэгъабэрейм елъытауэ ар проценти 
4-кIэ нэхъыбэщ. Абы къыхэкIыуи догугъэ 
мы илъэсми дыублэну зэпеуэм щIыналъэм 
жы лагъуэ советрэ палатэу щыIэм я нэхъы-
бэр хэтыну. Дауэ тщIыми, мы зэхьэзэхуэм и 
къалэнри зыхуэкIуэжыр зыщ – Къэбэрдей -
Балъкъэрым къыхукъуэкI Iуэхугъуэ зэфIэхы-
гъуейхэм гу ялъыттэнымкIэ, ахэр и чэзум 
къызэнэкIа зэрыхъунымкIэ Iэмалу щыIэхэм 
жылагъуэ зэгухьэныгъэхэри гъэлъыхъуэ-
нырщ, - къыхигъэщащ комиссэм и уна-
фэщIым.

Зэпеуэм унэтIыныгъэ зэмылIэужьыгъуэ-
хэм кIэ щытекIуахэм нэхъ къахэжаныкIауэ 
къалъытар УФ-м Монополие щымыгъэ-
IэнымкIэ и федеральнэ къулыкъум Къэбэр-
дей-Балъкъэрым щиIэ и къудамэм деж 
щылажьэ Жылагъуэ советымрэ республи-
кэм и Жылагъуэ палатэм Бахъсэн къалэ ок-
ругым щиIэ и IэнатIэмрэщ. 

КъБР-м и жылагъуэ кIэлъыплъакIуэ ко-
миссэм и унафэщI Бэрсэдж Анатолэ теп-
сэлъыхьащ республикэм и тутнакъэщхэр 
зы хуей-зыхуэныкъуэхэмкIэ къызэрызэгъэ-
пэ ща щIыкIэм. 

Зэхуэсым иужьрейуэ щыхэплъащ гъэ 
дызэрытым и япэ Iыхьэм къриубыдэу рес-
публикэм и Жылагъуэ палатэм зыхуигъэу-
выжа къалэнхэр зыхуэдэм.

 КЪУМАХУЭ Аслъэн.  

Мэзкуу щызопсалъэ
КЪЭРЭШЕЙ-ШЭРДЖЭС. Республикэм и Iэтащхьэ Темрезов Ра-

шид Мэзкуу щыIущIащ УФ-м ФедерацэмкIэ и Советым и спикер 
Матвиенкэ Валентинэ. Ахэр тепсэлъыхьащ КъШР-м и социально-
экономикэ щытыкIэмрэ адэкIэ зэрызиужьынумрэ.  Рес публикэм и 
унафэщIым Матвиенкэ Валентинэ щыгъуазэ ищIащ инвестпроект-
хэр зэрыпхагъэкIым. Абыхэм язщ республикэм япэ аэропорт щыу-
хуэныр. 

- Мы проектыр гъэзэщIэным щIы налъэм и зыужьыныгъэмкIэ мы-
хьэнэшхуэ иIэщ. Илъэсым  къриубыдэу ди деж къокIуэ турист мелуани 
2,5-м нэблагъэ, гъэ къэс а бжыгъэм процент 15-кIэ хохъуэ, - къыхигъэ-
щащ КъШР-м и Iэтащхьэм. 

Темрезов Рашид тепсэлъыхьащ СВО-м хэтхэмрэ абыхэм я уна-
гъуэхэмрэ зэрызыщIагъакъуэм, «Хэкум и хъумакIуэхэр» къэрал фон-
дым, социальнэ, медицинэ Iуэху щIапIэхэм зэрадэлажьэм. Апхуэдэуи 
КъШР-м и Iэтащхьэм жиIащ СВО-м хэтхэмрэ абы и ветеранхэмрэ 
щеIэзэну корпусыщIэ, Экзопротез центр къызэрызэ Iуахынур. 

Херсон областым
ядэIэпыкъуну макIуэ

АДЫГЕЙ. Мейкъуапэ къэрал технологие университетым щеджа, 
республикэм щыщ стоматолог-хирург Крайнов Владис лав Херсон 
областым и Нижние Серогозы къуажэм щылэжьэну макIуэ. 

- Херсон областым дохутырхэр зэрахуримыкъур къыщысщIэм, му-
рад сщIащ абы сыкIуэу сху зэфIэкIым сеплъыжыну. Сыщо гугъ щIы-
пIэм щыпсэухэм я узыншагъэр егъэфIэкIуэным хэлъхьэ ныгъэ хуэс-
щIыфыну, - жеIэ Владислав. 

А Iуэхур зэфIэхынымкIэ къадэ Iэпыкъуащ Адыгейм и республикэ 
к линикэ стоматологие поликлиникэм и дохутыр нэхъыщхьэ Що джэв 
Вячеславрэ Мейкъуапэ къа лэ советым и депутат, ФедерацэмкIэ Со-
ветым епхауэ лажьэ,  Хабзэубзыху ныбжьыщIэхэм я па латэм Социа-
льнэ политикэмрэ узыншагъэр хъумэнымкIэ и комитетым и унафэщI 
Бэрэздж Асетэрэ. 

УЭРДОКЪУЭ Женя.

2026 гъэм и япэ илъэс 
ныкъуэм щIэ джыкIа-
кIуэхэм яIэ рыхьэну га-
зетхэмрэ жур налхэмрэ 
Iэ щыщIадз  зэманым 
пе щэ. «Адыгэ псалъэ» 
газетыр зыIэ ры хьэну 
 хуейхэм хъыбар фыдо-
гъащIэ - абы Iэ щы-
щIэвдз хъунущ Урысей 
пощтым и дэтхэнэ Iуэху-
щIапIэми.

Мази 3-м «Адыгэ пса-
лъэ» газетым и  уасэщ:

унэм ныф хуахьыну 
фы хуеймэ - сом 565-рэ 
 кIэ пIейкIэ 14-рэ;

фэ езым пощтым къы-
щыф  щтэжынумэ - сом 
516-рэ кIэпIейкIи 9-рэ.

Ди индексыр П5894

Ди газетыр къезыгъэхьхэм папщIэ
Гу  зылъытапхъэ

КIэщIу 

УФСБ-м  къет

Зыгъэхьэзырар
ЩХЬЭЩЭМЫЩI Изэщ.

Дунейм 
щыхъыбархэр

Пэж жыIэныр нэ ищIыным хуэдэщ.
Лъэпкъ Iущыгъэ:

Лэжьыгъэр
щызэтеублащ

УФ-м и Президент Пу -   
тин Владимиррэ Урысейм 
СледствэмкIэ и комите -
тым и унафэщI Бастрыкин 
Александррэ лэжьыгъэ 
IуэхукIэ зэхуэзащ. ЗэIу-
щIэм и гугъу щащIащ Iэна-
тIэм иужьрей илъэс 15-м 
зэфIигъэкIахэм. Гулъытэ 
нэхъыбэ хуащIу тепсэ лъы-
хьащ къэралым и щIына-
лъэщIэхэм ведомствэм и 
лэжьыгъэр зэрыще кIуэ-
кIым.

БАСТРЫКИН Александр 
жиIащ а хэгъэгухэм Уры-
сейм СледствэмкIэ и ко-
митетым и къудамэу 4 къы-
зэрыщызэрагъэпэщар, абы-
хэм лэжьыгъэр тэмэму зэ-
рыщызэтеублар. Апхуэдэу 
абы къигъэлъэгъуащ 2025 
гъэм а IэнатIэхэм щылажьэ 
следователхэм судым уго-
ловнэ Iуэхуу 1823-рэ зэра-
гъэхьар. 

Ведомствэм и унафэ-
щIым къыхигъэщащ а Iэна-
тIэхэр ткIийуэ я нэIэм зэры-
щIэтыр, я Iуэху зыIутхэм 
фIыуэ зэрыщыгъуазэм икIи 
жиIащ нэгъабэ Донбасс лэ-
жьыгъэ IуэхукIэ 20-рэ зэры-
кIуар.

«ЩIыналъэщIэхэм следо-
вателу щылэжьэну хуейхэр 
куэд мэхъу, уеблэмэ бзылъ-
хугъэхэм ящыщуи апхуэдэ 
гупыж зиIэхэр мащIэкъым. 
Нэхъыщхьэращи, псори я 
къалэнхэм хъарзынэу по-
лъэщ», - жиIащ Бастрыкин 
Александр.

IэщIагъэ
щхьэхуэ щрат

Иужьрей зэманым техни-
кэ IэщIагъэхэм нэхъ щIэуп-
щIэ яIэщ. Урысей Федера-
цэм и Правительствэм и 
Уна фэщI Мишустин Миха-
ил жиIащ еджапIэ нэхъыщ-
хьэхэмрэ техникумхэмрэ 
щыIэ бюджет тIысыпIэхэм 
я процент 50-р а IэщIагъэ-
хэм зэрыхухахар. 

Премьер-министрым къы-
хигъэщащ студентхэм пред-
приятиехэм къагъэув жып-
хъэхэм хуэкIуэ щIэныгъэрэ 
IэщIагъэрэ зрагъэгъуэтын 
папщIэ, колледжхэм я 
мылъку-техникэ лъабжьэм-
рэ зэрырагъаджэ програм-
мэхэмрэ къызэрагъэщIэ-
рэщIэжыр.

«Курыт IэщIагъэр щызра-
гъэгъуэт еджапIэхэм я зыу-
жьыныгъэм иджыпсту гу-
лъытэшхуэ хуащI. Къэра-
лым и Президентым и уна-
фэкIэ абыхэм дяпэкIэ 
IэщIагъэ щхьэхуэ щрат 
еджа пIэкIэ еджэнущ», - 
жиIащ Мишустиным. 

Гъатхэпэм и 12,
махуэку

ИнтернеткIэ цIыхухэм 

якIэлъыплъыныр мыдэ-
ным и дунейпсо махуэщ

Жьэжьейм и дунейпсо 
махуэщ

Урысейм ЮстицэмкIэ и 
министерствэм и Уголовнэ-
гъэзэщIакIуэ IэнатIэм и 
лэжьакIуэм и махуэщ 

1912 гъэм къалъхуащ 
 мэкъумэш щIэныгъэхэмкIэ 
док тор, профессор, УФ-ми 
КъБР-ми щIэныгъэхэмкIэ 
щIыхь зиIэ я лэжьакIуэ, Хэку 
зауэшхуэм хахуэу хэта, 1965 - 
1973 гъэхэм КъБКъУ-м и 
ректору щыта КIэрэф Къам-
болэт. 

1945 гъэм къалъхуащ УФ-
ми Адыгэ Республикэми я 
цIыхубэ сурэтыщI Къат Теу-
вэж. 

1955 гъэм къалъхуащ хи-
мие щIэныгъэхэмкIэ доктор, 
КъБКъУ-м и профессор, 
 ЩIДАА-м и академик Хъу-
рей Арсен. 

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм пшэр техьэ-текIыу щы-
щытынущ. Хуабэр махуэм 
градуси 6 - 8, жэщым градус 
1 - 2 щыхъунущ. ЩIым и 
 малъхъэдис щытыкIэм бал-
ли 4-кIэ зихъуэжынущ.

Гъатхэпэм и 13,
мэрем

Вагъуэхэм щакIэлъыплъ 
щIэныгъэ IуэхущIапIэхэм я 
дунейпсо махуэщ

Урысейм щагъэлъапIэ 
 Геодезиемрэ картографи-
емрэ я лэжьакIуэхэм я ма-
хуэр

1939 гъэм къалъхуащ  УФ-м 
щэнхабзэмкIэ щIыхь зи Iэ и 
лэжьакIуэ, КъБАССР-м 
 гъуазджэхэмкIэ щIыхь зиIэ  
и лэжьакIуэ, КъБР-м и цIы-
хубэ артист Шумахуэ Вла-
димир. 

1941 гъэм къалъхуащ         
УФ-м щIыхь зиIэ и метролог, 
КъБР-м промышленнос-
тымкIэ щIыхь зиIэ и лэ-
жьакIуэ Шурдым Юрэ. 

1953 гъэм къалъхуащ 
къэрал лэжьакIуэ, социоло-
гиемкIэ доктор, профессор, 
ЩIДАА-м, Социальнэ щIэ-
ныгъэхэмкIэ академием я 
академик, АКъУ-м и ректор 
Хъунэгу Рашид. 

Дунейм и щытыкIэнур 
«pogoda.yandex.ru» сай-

тым зэритымкIэ, республи-
кэм уэшх къыщешхынущ. 
Хуабэр махуэм градуси 4 - 5, 
жэщым градус 1 - 2 щыхъу-
нущ. ЩIым и малъхъэдис 
щытыкIэм балли 4-кIэ зи-
хъуэжынущ.

Дыгъуасэ
Къэбэрдей-Балъкъэрым 

къыщалъхуащ сабий 24-рэ. 
Абыхэм ящыщу 12-р хъы-
джэбз цIыкIущ, 12-р щIа-
лэщ. Гъатхэпэм зэрыщIи-
дзэрэ щIы налъэм дунейм 
къыщы техьащ сабий 298-
рэ, илъэ сым и пэщIэдзэм 
щегъэжьауэ 1786-рэ.

Адыгейм  щIыхь  зиIэ  и  журналист 
цIэ  лъапIэр  къыфIащащ  «Черкес  хэкум»  и  редактор  нэхъыщхьэ  Абидокъуэ  Люсанэ

Бжыгъэрылъанэ  дерсхэм  къыпащэ

Дзэпщым  и  фэеплъыр  щыIэнущ
Гъатхэпэм и 6-м Адыгейм 

и ЛIыщхьэ КъумпIыл Му -
рат Урысей Федерацэмрэ 
Адыгэ Республикэмрэ я 
къэрал дамыгъэхэр IэщIа-
гъэ зэмылIэужьыгъуэхэм 
пэрыт цIыху гуащIафIэхэм 
яритыжащ. Апхуэдэ пщIэ 
зыхуащIахэм яхэтащ 
Къэрэшей-Шэрджэсым 
къы щыдэкI «Черкес хэку» 
адыгэ газетым и редактор 
нэхъыщхьэ, УФ-м и Тха-
кIуэхэм, Журналистхэм         
я зэгухьэныгъэхэм хэт, 
КъШР-м и ТхакIуэхэм я со-
юзым и Шэрджэс къуда-
мэм и унафэщI, КъШР-м 
щIыхь зиIэ и журналист 
АБИДОКЪУЭ Люсанэ. Абы 
къыфIащащ «Адыгэ Рес-
публикэм щIыхь зиIэ и 
журналист» цIэ лъапIэр. 

ЗЭIУЩIЭР къыщызэIуи-
хым, КъумпIыл Мурат и пса-
лъэм къыхигъэщащ зи зэ-
фIэкIым, зыпэрыт Iуэхум 
хуэпэжхэр, республикэмрэ 
къэ ралымрэ я зыужьыны-
гъэм зи лэжьыгъэкIэ хэлъ-
хьэныгъэфI хуэзыщIхэр 
 Iуэ хум къызэрырагъэблэ-                  
гъар.

«Мыбдеж къыщызэхуэ-
сахэм фи къару къызэри-
хькIэ, экономикэм зыво-
гъэужь, социальнэ IэнатIэр 
фогъэбыдэ, хабзэмрэ шы-
нагъуэншагъэмрэ къызы-
вогъэпэщ. Ауэ псори фы-
зытелажьэр зыщ - Урысейр 
нэхъ лъэщ хъунырщ, ефIэ-
кIуэнырщ. Нобэ псоми ди 
зэхуэдэ текIуэныгъэм хэлъ-
хьэныгъэ нэхъыбэ хуэзы-
щIыр дзэ Iуэху хэхам щыIэ  
ди зауэлIхэрщ. Абыхэм я 
 къалэнхэр щIыхь пылъу 
ягъэзащIэ, лIыгъэрэ хахуа-
гъэрэ къагъэлъагъуэу», - 
жиIащ АР-м и ЛIыщхьэм.

ЕгъэджакIуэхэр, дохутыр-
хэр, спортсменхэр, хеящIэ-
хэр, журналистхэр, муници-
пальнэ, къэрал къулыкъу-
щIапIэхэм я лэжьакIуэхэр, 
шоферхэр, слесархэр, инже-
нерхэр, диспетчерхэр ягъэ-

БАХЪСЭН къалэм щIыпIэ 
унафэр щызехьэнымкIэ и 
Iуэху щIапIэм и унафэщI Мам-
хэгъ Хьэчим зэрыжиIамкIэ, 
дзэпщым и щхьэгъусэ Сос-
налы Любовь IущIащ, фэеп-
лъыр ягъэувыну яIэ мурад-
хэмкIэ дэгуэшащ, жэрдэмыр 
щагъэзэщIэну пIалъэ хэм 
ири псэлъащ.

- «Мамырыгъэмрэ щэнхаб-
зэмрэ я жыг хадэ» фIэщыгъэ 
дахэр зэрихьэу, Бахъсэн къа-
лэм цIыхухэм зыщагъэпсэхуу 
щIыпIэ щыдиIэщ. Ар Бахъ-
сэныжь и Iуфэм пэжыжьэ-
къым, къалэм дэнэ лъэны-
къуэкIи къикIыу къыдыхьэхэм 
ялъагъу икIи абы щекIуэкI 
 гъащIэм и зы дамыгъэу 
щытщ. Сосналы СулътIан и 
фэеплъ скъарыр щыдгъэу-
выну зытедухуар а жыг хадэ-
ращ. КъытщIэхъуэ щIэблэм 
тхыдэр ящIэным, блэкIам 
щыщу дерс къызыхих хъуну 
Iуэхугъуэхэм фIыуэ хащIы-
кIыкIыу къэгъэтэджыным 
мы хьэнэшхуэ иIэщ. Адыгэ-
хэм «лIыгъэ», «хахуагъэ», 
«на пэ» жыхуаIэхэр ди лъэпкъ 
гъэсэныгъэм и пкъощIэсэ -
хэм ящыщщ. Абыхэм щIа-
пIыкIащ дзэпщ цIэрыIуэр. 
Лъэпкъым и цIэр дахэкIэ жа-
ригъэIэу цIыху акъылыфIэу, 
набдзэгубдзаплъэу, шынэ 
имы щIэу, гушхуэ кIуэцIылъу 
дунейм тета Сосналы Сулъ-
тIан и фэеплъыр Iуэху нахуэ-
хэмкIэ къэIэтын, абы игъэ-
лъэ гъуа лIыгъэшхуэр мы кIуэ-
дыжу ди ужь къиувэнухэм 
щапхъэу ягъэлъагъун хуейуэ 
къэтлъытащ. Абы и IуэхукIэ 
жыпIэмэ, жыг хадэм хуэдэу 
щIыпIэфI гъуэтыгъуейщ - 
цIыху хэр уэру щызэблокI, зы-
гъэпсэхугъуэр абдеж щагъа-
кIуэу къекIуалIэхэр къалэдэс-
хэм я закъуэкъым, Бахъсэн 
щIыналъэм ит къуажэхэми, 
Къэбэрдей-Балъкъэрым и 
щIы пIэ зэмылIэужьыгъуэхэ-
ми къикIыурэ къокIуэ.

Жыг хадэр Бахъсэныжь зэ-
рыпэмыжыжьэм къыхэкIыу, 
псы Iуфэр гъэбыдэным, псыр 
къытемыхьэн хуэдэу, ныджэр 
къэIэтыным, псыхъуэ жапIэ-
хэр къэгъэIурыщIэным теу-
хуауэ щытыкIэр зыхуэдэр 
зэдгъэщIащ, езы паркми зы-
гъэпсэхупIэщIэхэр къыхэ-

«Бжыгъэрылъанэ дерс-
хэр» урысейпсо егъэ джэ-
ныгъэ жэрдэмым Тэрч 
 къалэ дэт курыт еджапIэ  
№3-м къыщыпащащ. Аб-
деж щекIуэкIа дерс зэIу-
хар компьютерым и лэ-
жьыгъэр зытещIыхьа Iэ-
малхэр джыным теухуат.

ДЕРС зэIухам хэтащ 
 КъБР-м Бжыгъэр зи лъаб-
жьэ зыужьыныгъэмкIэ, свя-
зымрэ цIыхубэ зэпыщIэны-
гъэмкIэ и министерствэм и 
лэжьакIуэ КъуэщIысокъуэ 
Зарэ, Тэрч щIыналъэм егъэ-
джэныгъэмкIэ и IуэхущIа-
пIэм и IэщIагъэлIхэр, егъэ-
джакIуэхэр.

- Илъэс зыбжанэ хъуауэ 
ди къэралым щрагъэкIуэкI 
«Бжыгъэр зи лъабжьэ дерс-
хэм» ягъуэт гулъытэм хэ-
хъуэурэ йокIуэкI. ГурыIуэ-
гъуэщ еджакIуэхэми, абы-
хэм я адэ-анэхэми гъащIэм 
щекIуэкI зэхъуэкIыныгъэхэр 
зэрызыхащIэр, абы къыхэ-
кIыу щIэныгъэ гуэдзэ зра-
гъэгъуэту къыхаха IэщIа-
гъэмкIэ я есэныгъэхэр 
 ягъэкууну яужь зэритыр. 
Экономикэ зэхущытыкIэхэм 
теухуауэщ дунейм зэрызиу-
жьыр, арыххэуи, абы епха 
IэщIагъэ зэмылIэужьыгъуэ 
куэди гъащIэм къыхохьэ. 
Интернетымрэ компьюте-
рымрэ пыщIа Iуэхугъуэхэр 
ямыгъэщIэгъуэжми, абы-
хэм уазэрыдэлэжьэн, узы-
пэрыт IэнатIэмрэ Iуэхумрэ 
узэрыщехъулIэн Iэмал куэд 
пыщIащи, ахэр щIалэгъуа-
лэм ягурыгъэIуэныр IэщIа-
гъэрылажьэхэм я дежкIэ 
пщэрылъ пыухыкIа мэхъу. 
Апхуэдэ щIэныгъэм, егъэ-
лея хэмылъу жытIэнщи, 
жы лагъуэ-экономикэ псэу-
кIэ зэпэщыр зэрепхар, абы 
пы щIа IT-IэнатIэхэм я зыу-

Хэхъуэр я куэдщ

2026 гъэм и щIышылэм Къэбэрдей-Балъ-
къэрым и мэкъумэш IуэхущIапIэхэм про-
дукцэу къыщIагъэкIам и куэдагъым фIыуэ 
хагъэхъуащ, къитащ иджыблагъэ Росста-
тым.

ЖЫПIЭНУРАМЭ, республикэм и мэкъумэш, 
фермер, уней IуэхущIапIэхэмрэ унагъуэхэмрэ 
зэхэту лырэ джэдкъазылу (псэууэ шэчауэ) 
 къалэжьам процент 18,3-кIэ, гъэшым про-
центи 6,5-кIэ хагъэхъуащ нэгъабэ и апхуэдэ 
пIалъэм яхузэфIэкIам елъытауэ. Ауэ, хэхъуэр 
куэду зэраIэр джэдыкIэмкIэщ: хуэдитIым 
 щIигъукIэ нэхъыбэ кърахащ абыхэм. 

Дызэрыт илъэсым и япэ мазэм лырэ джэд-
къазылу республикэм къыщалэжьащ (псэууэ 
шэчауэ) тонн мини 3,8-рэ, гъэшу къашащ тонн 
мини 5-м щIигъу, джэдыкIэу кърахащ мелуани 
7,1-рэ. 

Бахъсэн щIыналъэр япэщ

2025 гъэм Къэбэрдей-Балъкъэрым и 
 щIыналъэхэм лырэ джэдкъазылу къалэ-
жьам и куэдагъымкIэ Бахъсэн районыр япэ 
ищащ. Абы и мэкъумэш, уней, фермер Iуэху-
щIапIэхэмрэ унагъуэхэмрэ зэхэту къалъэ-
щащ лырэ джэдкъазылу (псэууэ шэчауэ) 
тонн мин 27,1-рэ икIи 2024 гъэм яхузэфIэ-
кIам нэхърэ процент 22-кIэ ар нэхъыбэщ, 
 къитащ иджыблагъэ Кавказ Ищхъэрэм Ста-
тистикэмкIэ и управленэм. 

Уголовнэ Iуэхухэр къаIэт
Бахъсэн къалэм щыпсэуитIым зэ-

рахьэ хабзэншагъэр Урысей ФСБ-м и 
управленэу КъБР-м щыIэм и лэжьа-
кIуэхэм къызэпаудащ. Ахэр пыщIат 
 хамэ къэрал цIыхухэр Урысей Феде-
рацэм хабзэншагъэкIэ щыIэныр къы-
зэгъэпэщыным.

 
Управленэм и следственнэ IэнатIэм 

къэдгъэлъэгъуахэм ятеухуа уголовнэ 
Iуэху къиIэтащ УФ-м и УК-м и 322-нэ ста-
тьям и 2-нэ Iыхьэм и «а» пунктым ипкъ 
иткIэ. Хабзэм къызэригъэувымкIэ, ап-
хуэдэ щIэпхъаджагъэ зылэжьар илъэси 
10-м нэскIэ ягъэтIыс. 

Апхуэдэу хабзэхъумэхэм КъБР-м и 
Пар ламентым и Аппаратым и къудамэ-
хэм я зым и унафэщIым зэрихьэ хаб-
зэншагъэр къызэпаудащ. Ар пыщIат 
экстремизмэм хэтхэм ахъшэ яхуэу тIып-
щыным. Абы судым экстремизмэм пы-
щIауэ къилъыта икIи Урысей Федера-
пэм щамыдэ мыкомерческэ IуэхущIа-
пIэм и  счётым ахъшэ игъэхьащ. 

Уголовнэ Iуэху къаIэтащ УФ-м и УК-м и 
282.3-нэ статьям и 1-нэ Iыхьэм ипкъ ит-
кIэ. Хабзэм къызэригъэувымкIэ, апхуэ-
дэ щIэпхъаджагъэ зылэжьар илъэси 
8-м нэскIэ ягъэтIыс. 

Сом мелуан 26-м щIигъу
Урысей ФСБ-м и управленэу КъБР-м 

щыIэм, Урысей МВД-м и Управленэ 
 нэхъыщхьэу КИФЩI-м щыIэм, КъБР-
м щыIэ МВД-м я лэжьакIуэхэм къы-
щIагъэщащ коммерческэ IуэхущIа-
пIэм и унафэщIым зэрихьэ хабзэнша-
гъэр. 

ХьэрычэтыщIэм къигъэсэбэпащ сом 
мелуан 26-м щIигъу, мэкъумэш Iуэху-
щIапIэм зегъэужьыным тригъэкIуэдам 
щыщ Iыхьэр къыIэрыхьэжыным ехьэлIа-
уэ ипэкIэ зэрихъа хьэгъэщагъэмкIэ къы-
дихауэ.

Уголовнэ Iуэху къаIэтащ УФ-м и УК-м и 
174.1 статьям и 3-нэ Iыхьэм и «б», 4-нэ 
Iыхьэм и «б» пунктхэм къыщыхьа щIэп-
хъаджагъэхэр илэжьауэ икIи абы илъэ-
си 7-м нэс къыпоплъэ. 

щIы хьыным епха гуп сысэ хэ-
ри къыхэтлъащ. Сосналы 
 СулътIан и фэеплъ скъарыр 
здэщытыну щIыпIэр дубзы-
хуащ, куэд дэмыкIыу абдеж 
япэ мывэр щыдгъэтIылъы-
нущ, - жиIащ Мамхэгъым.

Сосналы СулътIан Аслъэн-
бэч и къуэр Налшык къалэм 
1942 гъэм мэлыжьыхьым и 
23-м къыщалъхуащ. Курыт 
еджапIэр къиуха нэужь, Сыз-
рань къалэм дэт, кхъухьлъа-
тэзехуэхэр щагъасэ учили-
щэм 1961 - 1964 гъэхэм ще-
джащ. Жуков Георгий и цIэр 
зэрихьэу Уэгур хъумэнымкIэ 
щыIэ дзэ академиер 1978 
гъэм къиухащ.

Сосналы СулътIан илъэс 
29-кIэ СССР-м Уэгур хъумэ-
нымкIэ и дзэхэм къулыкъу 
щи щIащ. Кхъухьлъатэзехуэу 
къы щIидзэри, кхъухьлъатэзе-
хуэ центрым и унафэщI хъуху 
гъуэгуанэшхуэ къикIуащ, зы-
хэ тым пщIэ зыхуригъэщIащ, 
и цIыхугъэмрэ и хахуагъэмрэ 
Iулыдж иIащ.

1989 гъэм полковник цIэр 
иIэу дзэм къыхэкIыжри, ма-
мыр гъащIэм зритыжат. Ауэ 
къоджэм уигъэжейркъым 
жы хуаIэрати, Кавказым хы-
хьэ щIыналъэхэм къыще-
кIуэкI Iуэху мыщхьэпэхэр 
 илъагъурт, ахэр дахэкIэ зэ-
блэгъэкIа хъун папщIэ, 
акъыл рэ гупсысэрэ хэлъ хьэ-
ным мыхьэнэ иIэу къилъы-
тэрти, Сосналыр Кавказ 
лъэпкъхэм я конфедерацэм 
хохьэри, 1992 гъэ пщIондэ 
 зауэ хуэIухуэщIэхэмкIэ и къу-
дамэм и унафэщIу мэлажьэ.

Абхъаз лъэпкъым и Хэку 
зауэр къэхъея нэужь, адыгэ 
щIалэ гуп и гъусэу 1992 гъэм 
шыщхьэуIум и 15-м макIуэ, 
Гагрэ къалэм пэмыжыжьэу 
куржыхэм ягъэува гъунап-
къэм пхокIри, псом япэу Гу-
даутэ къалэм нос. Шы щхьэ у-
Iум и 16-м Сосналыр цIыхубэ 
ополченэм и штабым и уна-
фэщIу ягъэув. Куэд дэмы -
кIыу Абхъазым и штаб нэ-
хъыщхьэм и унафэщI, иужь-
кIэ зыхъумэжыныгъэмкIэ 
 министрым и япэ къуэдзэ 
 IэнатIэхэр дзыхь къыхуащI. 
1993 гъэм мэлыжьыхьым и 
25-м къыщегъэжьауэ Аб-
хъазым зыхъумэжыныгъэм-

кIэ и министру щытащ.
Зэрихьа лIыхъужьыгъэм 

пэкIуэу 1994 гъэм фокIадэм и 
27-м Абхъазым и ЛIыхъужь 
цIэ лъапIэр къыхуагъэфэ-
щауэ щытащ.

Щалъхуа лъахэм и фIыщIэ 
куэд къэзылъэща адыгэ 
 щIалэм гъуэгу тынш къи-
кIуауэ пхужыIэнукъым. 
Адыгэпщ лъэпкъым къыхэкIа 
Сосналы СулътIан гугъуехь 
куэд къызэринэкIащ, къыхуа-
гъэфэща лъагапIэхэм нэсын 
папщIэ. Ауэ сыт хуэдиз бэ-
лыхь хэтами, адыгэ напэр 
зэрихъумэным хущIэкъуащ. 
Абы кърагъэза дзыхьыр щи-
мыгъэпэжа, къыщащIа пщэ-
рылъыр къызыхуэтыншэу 
щи мыгъэзэщIа къэхъуа-
къым. Адыгэ дзэпщым и 
 щапхъэр зи нэгу щIэкIа щIа-
лэхэр щыхъуахъуэкIэ, «къыт-
щIэувэ щIэблэр Сосналы 
 СулътIан ещхь хъуну» щIы-
жаIэри арагъэнущ.

1996 гъэм Сосналыр Аб-
хъазым и дзэхэм къыхокIыж. 
Абы иужькIэ адыгэ жылагъуэ 
гъащIэм жыджэру хохьэ. 
Налшык къигъэзэжа нэужь, 
СулътIан Дунейпсо Адыгэ 
Хасэм и вице-президенту 
ягъэув. А IэнатIэм зэрытета 
пIалъэм къриубыду Сосна-
лым нобэми щIэмыужьы-
хэжауэ Iуэхугъуэ зыбжанэ 
 игъэзэщIэну хузэфIэкIащ. 
Пса лъэм папщIэ, абы и гуа-
щIэ хэлъщ АбхъазымкIи Къэ-
бэрдей-БалъкъэрымкIи щэн-
хабзэ центрхэр къыщызэIуа-
хауэ зэрылажьэр.

Сосналыр зи хуитыныгъэм 
щIэзэуа абхъазхэр къызэры-
хуэныкъуэр куэдрэ кърагъэ-
щIащ. 2005 гъэм мазаем и 
25-м ираджэжри, Абхъаз 
щIы налъэм зыхъумэжыны-
гъэмкIэ и министр икIи вице-
премьер IэнатIэхэр и пщэ 
къыдалъхьащ. И узыншагъэр 
щекIакIуэм, къыщащI къа-
лэнхэр имыгъэзэщIэфыну 
къы щыгурыIуэм, 2007 гъэм и 
накъыгъэ мазэм щIолъэIури, 
и IэнатIэхэм пэрокI.

Адыгэ дзэпщыр 2008 гъэм 
щэкIуэгъуэм и 22-м дунейм 
ехыжащ, ар Бахъсэн къалэм 
щыщIалъхьащ.

Гъуэгуанэ купщIафIэ, пщIэ 
зыпылъ къикIуащ Сосналы 
СулътIан. Ар зыцIыхуу щыта 
псоми ягу къызэрагъэкIы-
жымкIэ, къызэрымыкIуэу зэ-
теубыдат, зэпIэзэрытт, и Iуэху 
еплъыкIэр къиIуэтэн ипэ къи-
хуэу, зытепсэлъыхьынум 
 куууэ зыщимыгъэгъуэзауэ, 
лъэ ныкъуэ псоми къахухэ-
кIынкIэ хъунур зэпимышэча-
уэ зыри жиIэнутэкъым. Iуэху-
кIэ бгъэдыхьа цIыхум сыт 
щыгъуи пщIэ хуищIащ, и гу-
къеуэм едэIуащ, хузэфIэкIыр 
хуищIащ. Псори арэзы пхуэ-
щIынкIэ Iэмал иIэкъым, ауэ 
Сосналы СулътIан къыдимы-
хьэха, и акъыл жанымкIэ 
адыгэм фIэлIыкI къыхуезы-
мыгъэщIа куэд щыIэкъым. Зи 
адыгагъэри зи дуней теты-
кIэри щапхъэу бгъэлъагъуэ 
хъуну щIалэм и фэеплъыр 
Къэбэрдей-Балъкъэрым и 
щыхьэрхэм языхэзым зэры-
щагъэувынур зэрыхъыбар 
щIа гъуэм хуэдэу, игъуэщ. 
Жэр дэмыр къыхэзылъхьа-
хэм къадэхъуну ди гуапэщ.

ЩХЬЭЩЭХУЖ  Инал.

лъэпIащ а махуэм.
Республикэм и Унафэ-

щIым жиIащ щIыналъэм и 
зэIузэпэщыныгъэмкIэ жэ-
уап лыныгъэ абы щып сэу 
дэтхэнэми зэрихьыр. «Фэ 
фщыщ дэтхэнэри жэуап-
лыныгъэ пылъу, нэгъэсауэ 
мэлажьэ. Апхуэдэ IэщIа-
гъэлIхэр республикэм и 
щIэгъэкъуэнщи, дызэ гъусэу 
куэд тхузэфIэкIынущ. Си 
фIэщ мэхъу Адыгейм ифI 
зыхэлъ Iуэху дахэ куэд адэ-
кIи къызэрывдэхъунур», - 
дыщIигъуащ КъумпIы-        
лым.

Дамыгъэ лъапIэр зыхуа-
гъэфэщахэм ящыщу рес-
публикэм къеблэгъа хьэ -
щIэ, «Черкес хэку» газетым и 

редактор нэхъыщхьэ Аби-
докъуэ Люсанэ псалъэ 
 щратым жиIащ: 

- Хуабжьу си гуапэщ 
апхуэдэ пщIэ къызэрыс хуэ-
ф щIар. Ди къуэш респуб-
ликэм щIыхь зиIэ и журна-
листу сыщытыныр сэркIэ 
лъапIэщ. Ди лэжьэгъу нэ-
хъыжьхэу, «Черкес хэку», 
«Адыгэ макъ», «Адыгэ пса-
лъэ» газетхэм я редактор 
 нэхъыщхьэхэу Къардэн Му-
хьэмэд, ХьэщIэмыз Бибо-
лэт, Мэзыхьэ Борис сымэ я 
фIыгъэкIэ илъэс 40-м щIи-
гъуауэ зэдолажьэ къуэш 
республикэхэм къыщыдэкI 
адыгэ газетхэр. Тхыгъэхэм-
кIэ дызэхъуажэурэ щхьэж и 
диалекткIэ къытыдодзэ 

адыгэ дунейм къыщыхъу 
Iуэхугъуэ нэхъыщхьэхэр, ди 
лъэпкъым къыхэкIа цIыху 
цIэрыIуэхэм, зэчиифIэхэм, 
гуащIафIэхэм ятеухуахэр, 
щIэджыкIакIуэхэм ядогъэ-
цIыху къуэш хэгъэгухэм я 
щыIэкIэ-псэукIэр. 

Ди газетхэр илъэси 100 
щрикъум ирихьэлIэу редак-
тор нэхъыщхьэхэм унафэ 
тщIащ журналистхэмкIэ ды-
зэхъуажэу редакцэхэм тхьэ-
махуэкIэ щыдгъэлэжьэну. 
Ари фIыуэ къызэрыдэхъу-
лIам, газетеджэхэм ягу зэ-
рырихьам нэхъыбэжым ды-
трегъэгушхуэ, абы ди зэпы-
щIэныгъэхэр нэхъри егъэ-
быдэ. ФIыщIэ яхуэсщIыну 
сыхуейщ Адыгейм, Къэрэ-

шей-Шэрджэсым, Къэбэр-
дей-Балъкъэрым цIыхубэ 
хъыбарегъащIэ IэнатIэхэм-
кIэ я къэрал къулыкъущIа-
пIэхэм я унафэщIхэм ди 
Iуэхур къызэрыддаIыгъым 
пап щIэ. Си щхьэкIи, 
 КъШР-м лъэпкъ IуэхухэмкIэ, 
цIыхубэ зэпыщIэныгъэхэм-
рэ печатымкIэ и министр 
Есенеев Мурат къыбгъэ-
дэкIыуи фIыщIэ фхузощI, ди 
зэхуаку дэлъ зэкъуэшы-
ныгъэр зэревгъэфIакIуэм 
папщIэ, - жиIащ Абидокъуэ 
Люсанэ.

Ди лэжьэгъу бзылъхугъэ 
жаным дохъуэхъу игури и 
псэри зыхилъхьэ Iуэхум 
къыпэкIуа ехъулIэныгъэм 
пап щIэ. Фигу къэдгъэкIы-
жынщи, иджыблагъэ «Уры-
сейм папщIэ» ЦIыхубэ 
фронт» урысейпсо жыла-
гъуэ зэщIэхъееныгъэм и 
ГъэзэщIакIуэ комитетым 
ищIа унафэм ипкъ иткIэ, 
КъШР-м щылажьэ ЦIыхубэ 
фронтым и къэпщытакIуэ 
 комиссэм и унафэщI Аби-
докъуэ Люсанэ Москва 
 ирагъэблагъэри, «ТекIуэ-
ныгъэм папщIэ» бгъэхэIу 
 дамыгъэмкIэ ягъэлъэпIащ. 
Ар къыпэкIуащ ЦIыхубэ 
фронтым иригъэкIуэкI лэ-
жьыгъэм теухуа хъыбархэр 
сы тым дежи и чэзум респуб-
ликэ газетым къы зэ ры-
тридзэм. Творческэ лъэ-
ныкъуэкIэ Люсанэ илэжь-
хэми пщIэ ин щиIэщ рес-
публикэм. Иджыблагъэ абы 
къыхуагъэфэщащ Къэрэ-
шей-Шэрджэс Республи -
кэм и ЛIыщхьэм Литерату-
рэмрэ гъуазджэмкIэ и сау-
гъэтыр. 

НЭЩIЭПЫДЖЭ  Замирэ. 

ШЭРЭДЖ щIыналъэм Iэщ гъэхъун и Iэна-
тIэр етIуанэ хъуащ: 2024 гъэм щыIа бжыгъэхэм 
елъытауэ нэгъабэ къищIагъэкIа продукцэм 
процент 19,8-кIэ хагъэхъуащ. Ещанэр Про-
хладнэ районырщ - процент 16,1-рэ хэхъуэу 
иIэу. 

Къэбгъэлъагъуэмэ, 2025 гъэм Къэбэрдей-
Балъкъэрым лырэ джэдкъазылу къыщалэ-
жьащ (псэууэ шэчауэ) тонн мини 157,3-рэ е 
2024 гъэм щыIа бжыгъэхэм проценти 101,7-кIэ 
хуэкIуэу.

Электрокъарур ирашалIэ

2025 гъэм «Россети Кавказ Ищхъэрэ» 
IуэхущIапIэм и «Къэббалъкъэнерго» къуда-
мэм и кIапсэхэм падзащ республикэм и 
IуэхущIапIэрэ унагъуэу 2604-рэ икIи псори 
зэхэту мегаватт 92,6-рэ и лъэщагъыу абыхэм 
яритащ. Ар процент 23-кIэ нэхъыбэщ абы 
ипэ ита илъэсым елъытауэ. 

ЭНЕРГЕТИКХЭМ электрокъарур ирашэ-
лIащ ди щIыналъэм социальнэ мыхьэнэ зиIэ и 
IуэхущIапIэу 25-м, Налшык къалэм лъыр ща-
гъэкъабзэ и центрыр, Псынабэ къуажэм и 
курыт еджапIэр, Бахъсэн къалэм и сабий 
садыр, Малкэ къуажэм ЩэнхабзэмкIэ и унэр, 
Красноармейскэ, Куба, Шордакъ жылэхэм я 
мэжджытхэр яхэту. 

Къыхэдгъэщынщи, цIыхухэм я Iуэхур нэхъ 
тынш ищIу, «Россети» компанием «Портал-
ТП.РФ» и интернет-сайтым езыхэм я «пэш-
хэр» къыщызэIуахыж хъуну Iэмалхэр яритащ, 
ахэр зыхуэныкъуэ IуэхутхьэбзэхэмкIэ лъэIухэр 
ягъэхьын хуэдэу. 

ХЬЭЩЫКЪУЕЙ  Олег. 

жьыныгъэри зэрелъытар 
къэплъытэмэ, гурыIуэ-
гъуэщ интернетми компью-
терым епха щIэныгъэми 
мыхьэнэуэ яIэр зыхуэди-
зыр. НыбжьыщIэхэр зы щIэ-
уп щIэ, гъэщIэгъуэн ящыхъу 
IуэхугъуэхэмкIэ щIэгъэ-
къуэн дыхъуныр, пасэу ду-
нэтIыныр мыхьэнэ зиIэ къа-
лэну къыдолъытэ, а гура-
щэр абыхэм яIэщIэмыу-
жьыхэу дяпэкIи дылэжьэну 
ди гугъэщ, - жиIащ Къуэ-
щIысокъуэ Зарэ.

Дерсым къигъэув Iуэху-
гъуэхэр курыт еджапIэхэр 
зэрылажьэ программэм 
 нэхърэ нэхъ инщ. Абы къы-
хэкIыу методикэ чэнджэщ-
хэр зэхагъэуващ, сабийхэр 
щылажьэ пэшхэм я къызэ-
гъэпэщыкIэр техникэ и лъэ-
ныкъуэкIэ зэщхьэщы кIын-
кIэ зэрыхъунур къэзылъытэ 
сценарийхэри зэхалъхьащ.

«Къэралым и жылагъуэ-
экономикэ зыужьыкIэм 
уеплъ мэ, нэрылъагъущ абы 
бжыгъэр тегъэщIапIэ зыщI 
зэхъуэкIыныгъэхэр къызэ-

рыхихыр, абы хуэкIуэ гъуэ-
гур хишмэ, игъуэу къызэ-
рилъытэр. ХэзыщIыкIхэм 
зэ рыжаIэмкIэ, мис а щы-
тыкIэм къегъэув хъы баре-
гъащIэ технологием и мы-
хьэнэр ин хъуныр, абыкIэ 
щIэныгъэ зиIэ IэщIагъэры-
лажьэхэм я пщIэм хэхъуэ-
ныр. IT-IэнатIэхэм, зэрыгу-
ры Iуэгъуэщи, заужь. Ипэ кIэ 
зэхэдмыха, зэи дызримы-
хьэлIа IуэхугъуэщIэхэр ма-
хуэ къэс жыхуаIэм ещхьу 
 гъащIэм къыхохьэ. ГъэщIэ-
гъуэнращи, нэхъыбэр зэп-
хари хъыбарегъащIэ тех-
нологиехэмрэ компьютер 
хуэIухуэщIэхэмрэщ. Абы 
къы хэкIыу къызэрымыкIуэу 
мыхьэнэшхуэ яIэщ курыт 
щIэныгъэ щрагъэгъуэт 
еджа пIэхэм щIэс сабийхэм 
бжыгъэмрэ информацэмрэ 
ехьэлIауэ ират дерсхэм. 
ЩIэныгъэр еджэныгъэм 
къыхокI, ауэ ар тхылъым 
 епха къудей мыхъуу, нэры-
лъагъу Iэмалхэми ятещIы-
хьауэ щытын хуейщи, ари 
къыдолъытэ, ди методикэ 

нэхъыщхьэри аращ, жыпIэ-
ми щыуагъэ хъунукъым. 
Къы хэтлъхьэ методикэ 
Iэмал хэм ныбжьыщIэхэр IT-
IэщIагъэхэм я дунейм зан-
щIэу хишэфынущ, абы ще-
кIуэкI Iуэхугъуэхэм щигъэ-
гъуэзэфынущ. ЕджакIуэхэм 
компьютер программэхэр 
зэ рызэхагъэувэм хэлъ щэху-
хэр къащIэну, абы халъхьэ 
пкъыгъуэхэм я мыхьэнэр зэ-
хагъэкIыну, информацэм 
ехьэлIа технологиехэр зэ ры-
лажьэ щIыкIэхэм зыщагъэ-
гъуэзэну Iэмал яIэнущ. Си 
щхьэкIэ шэч къытесхьэр-
къым, ди дерс зэIухахэм 
къыхыхьэ ныбжьыщIэхэм 
къэкIуэну зэманхэм IT-IэщIа-
гъэлI нэсхэр къазэрыхэкIы-
нум. Сыт хуэдэ гупсысэфI -
ми къегъэжьапIэ иIэщи, 
апхуэдэ ублапIэу къэлъы-
тэн хуейщ компьютерым и 
лэжьыгъэр къызэзыгъэпэщ 
операцэ Iэмалхэр. Арых-
хэуи, ди ныбжьыщIэхэм       
мы пэхуэщIэм къриубыдэу 
 едгъэщIэну дыхущIэкъу-
нущ къы зэрыгуэкI файл - 
хэр зэ раутIыпщым къы-
щегъэ жьауэ компьютерым 
 тет хауэ тет программэ 
гугъу хэм зэра дэлажьэм 
 щы щIэкIыжу щы Iэ щIэ-
ныгъэхэмрэ Iуэхугъуэ хэм-
рэ. ЕджакIуэхэм едгъэ-
щIэнур теорием и закъуэ-
къым, атIэ еджэныгъэхэр 
зэфIэкIа нэужь, практикэ 
лэжьыгъэхэр еттынущ, абы-
кIэ яIэ хъуа есэныгъэхэр 
кърап щытэжын хуэдэу», - 
жиIащ КъуэщIысокъуэм.

ЗэIущIэм хэтащ «1КБР» 
 телеканалым и инженер 
 нэхъыщхьэ Назарчук Сер-
гей. ЕджакIуэхэм защыхуи-
гъазэм, абы къыхигъэщащ 
IT-IэщIагъэм гъащIэм щиу-
быд увыпIэр кIуэтэху нэ-
хъыбэ зэрыхъур, щыIэны-

гъэм и мызакъуэу, лъэпкъ 
шынагъуэншагъэр къызэ-
гъэпэщынымкIэ мыхьэ нэ-
шхуэ зэриIэр.

- IT пэхуэщIэхэм елэ-
жьыныр, а лъэныкъуэмкIэ 
къэхутэныгъэхэр егъэ кIуэ-
кIыныр ди лъэпкъ шы-
нагъуэншагъэмрэ техно-
логие хуитыныгъэмрэ зе-
зыгъэужь хэлъхьэныгъэщ. 
Абыхэм фатемыплъэкъу-
кIыныр, гулъытэ хэха ев-
гъэгъуэтыфыныр Iэма-
лын шагъэщ, арыншэу 
къы хэфхыну IэщIагъэр 
 нэсу фхузэгъэщIэнукъым 
икIи фыхэгъуэзэнукъым. 
Пщэдейрей махуэхэр куэд-
кIэ зэлъыта IэщIагъэхэм 
фи хъуэпсапIэхэм щIыпIэ 
хэха щевгъэубыд, - жиIащ 
Назарчук Сергей.

«Бжыгъэм и дерсхэр» 
жэрдэмыр 2018 гъэ лъан-
дэрэ Урысейм щрагъэ-
кIуэкI. Абы и ублэгъуэм 
ирихьэлIэу къэралым и IT 
гупхэм дерсхэм къыха-
лъхьэну лэжьыгъэхэр зэ-
хагъэувэ, ахэр курыт 
 щIэ ныгъэ щрат IуэхущIа-
пIэхэр зэрылажьэ про-
граммэхэм епхауэ зэха-
лъхьэ, щхьэ  закъуэ лэ-
жьыгъэуи гуп лэ жьыгъэуи 
зэщхьэщах. Дерс хэр тех-
нологиемрэ программи-
рованиемкIэ  IэнатIэхэм я 
дунейм ухэ зышэ Iэмалщ, 
къэкIуэну зэманхэм я эко-
номикэм хуэгъэза лэ-
жьыгъэщ.

УФ-м Егъэджэныгъэм-
кIэ и министерствэм къы-
хилъхьауэ илъэс зыбжанэ 
лъандэрэ къэралым щра-
гъэкIуэкI егъэджэныгъэ 
жэрдэмыр гъэзэщIэным-
кIэ дэIэпыкъуэгъу мэхъу 
«Бжы гъэрылъанэ эконо-
микэ» акционер зэгу хьэ-
ныгъэмрэ «Технологие па-
шэныгъэ» лъэпкъ про-
граммэр зыгъэзащIэ гу-
пымрэ.

БЕСЛЪЭН  Берд.

1992 - 1993 гъэхэм екIуэкIа Куржы-Абхъаз зауэм абхъаз-
хэм ТекIуэныгъэр къыщахьыным хэлъхьэныгъэшхуэ хуэ-
зыщIа адыгэ дзэпщ цIэрыIуэ Сосналы СулътIан и фэеплъ 
гъэувын зэрыхуейм теухуауэ ди щIыналъэм илъэс куэд 
 лъандэрэ псалъэмакъхэр къаIэту, ауэ Iуэхур абы нэмы-
сурэ йокIуэкI. Иджыблагъэ хъыбарыфI къэIуащ: Абхъа-
зым и ЛIыхъужь, генерал-лейтенант Сосналы СулътIан и 
фэеплъ сын Бахъсэн къалэм мыгувэу къыдагъэувэнущ.



Апхуэдэ зэи 
ялъэгъуакъым

Iуэху  еплъыкIэ

«Махуэкум» и къыдэкIыгъуэр зыгъэхьэзырар БЕСЛЪЭНЕЙ Жансэтщ.

И макъ жьгъырумкIэ псэр ехьэху

Псантхуэ узыфэхэм
я къежьапIэр

Адыгэ унагъуэм и псэукIэр

КЪУЭКIЫПIЭ Гъунэгъум 
къы щекIуэкI зауэр апхуэдэ 
мардэм нэсащи, хэщIыны-
гъэхэр щIыдагъэ баррелкIэ-
къым къызэралъытэр, атIэ, 
КъухьэпIэм кърихьэжьа хаб-
зэншагъэм и пщIэри щIыхьри 
щIым щыщ зэрищIарщ. Ар 
Ираным и дзэ хэщIапIэ нэ-
хъыщхьэхэм зэреуар жэуа-
пыншэу къэнакъым. ЕкIурэ 
ещхьу зи щхьэ къыщхьэщы-
жа Ираным къигъэлъэгъуар 
лIыгъэ зэрыхэлъымрэ дзэ 
зэщIэузэда лъэщ зэриIэмрэ 
язакъуэкъым. Абы щIигъэ-
щIащ НАТО-м и лъэри. 

Зыри къэмыхъуам хуэдэу, 
Трамп кIуэцIрикъутыкIми, Те-
гераным зыкъитыну тригъэ-
чыныхьми, США-м зэрызи-
хъумэу къыщыхъужа «жьа-
уэр» нэщанэуапIэу къыхущIэ-
кIыжащ, гу лъимытэурэ. Абы 
Эд-Дафрэ (ОАЭ), Эль-Удейд 
(Катар) щиIэ я дзэ хэщIапIэр 
наIуэт, метр бжыгъэкIэ ущы-

Пасэрейм щхьэхуимытхэр ящэ-къащэхуу щытащ. Ар а лъэхъэ-
нэм къыдекIуэкI къызэрыгуэкI Iуэхугъуэт, нобэ хьэдэгъуэдахэу 
къытщыхъу щхьэкIэ. Апхуэдэу, Урымым куэд щызэрыгъэхъу 
щхьэхуимытхэм дзэ къызэрагъэпэщу унафэщIхэм япэщIэ-
мыувэжын щхьэкIэ, сабийр дунейм къызэрытехьэу абы и тхы -
цIэм и япэ дыдэ тхыIупщIэу «атланткIэ» зэджэ пщэгурыгъыр и 
пIэм ирагъэкIырт, ар жы IэщIэу, тэмэму мыгупсысэфу, акъмы-
къыу къэхъун папщIэ. 

СОВЕТ невропатолог Ратнер Александр (1934 - 1994 гъ. гъ.) и «Са-
бийр къыщалъхум деж игъуэт псантхуэ фэбжьхэр» жиIэу къыдигъэ -
кIа монографием зэритымкIэ, нобэрей медици нэм иубзыхуа мар-
дэхэм япкъ иткIэ, фызгъалъхуэм (акушерым)  сабийр дунейм къы-
щытехьэм деж и щхьэр лъэныкъуэкIэ ирешэкI, нэхъ хуиту и дама-
щхьэхэр къиутIыпщын папщIэ. Мис абы щыгъуэм зэхыбох пасэрей 
Урымым пщэгурыгъыр зэ рыщагъэхъейуэ щытам ещхьу къупщхьэм 
макъ зэрищIыр. КъищынэмыщIауэ, сабийм и пщэр яубыдри, къоIэ. 
Апхуэдэм деж тхыцIэм и кIыхьагъкIэ ирикIуэ лъынтхуэми сэкъат 
игъуэ тынкIэ шынагъуэщ. Арауэ къыщIэкIынущ цIыхухэм я процент  
90-м я япэ пщэ тхыIупщIэр и пIэм икIауэ щIыщытыр. 

Атлантыр и пIэм щимытым деж тхыцIэ лъынтхуэри, куцIри, псант-
хуэхэри екъуз, Iэпкълъэпкъым а сэкъатым тещIыхьауэ зэхъуэкIы-
ныгъэшхуэхэр егъуэт: тхыр Iушэ мэхъу, щхьэм тэ мэму лъы зэры мы-
кIуэм къыхэкIыу цIыхур гупсысэфыркъым, щхьэуз гуащIэ къофыкI, и 
щхьэм зыри иримыубыдэф, щы гъупщэх мэхъу, и щхьэр мэуназэ. 
СДВГ жыхуаIэу, сабийр и пIэ имызагъэу, зы Iуэхум теубыдауэ зэ-
рыщымытыфыр, и гуп сы сэхэр «зэрызэбгрыжыр», зэрыIэубы ды-
пIэншэр къызыхэкIри аращ. 

ЩIэныгъэлIым иригъэкIуэкIа къэхутэныгъэхэм къагъэлъэгъуащ а 
сэкъатыр сабийм лъхугъэм зэрыхихыр. Сабиймрэ анэмрэ щы зэ-
IэпыкIым деж и пщэм зебгъэгъази, и пщэр бу быду укъеIи хъуххэну-
къым. Сыту жыпIэмэ, абы и хъыщт-къупщхьэ зэрытыпIэхэр зэрыубы-
дакъыми, асыхьэту зэрып кIынущ, узыншагъэми зэи пхуэмыгъэ зэ-
кIуэжын фэбжь иридзынущ. Уеблэмэ анэм и ныбэр зэгуагъэжкIэрэ 
дунейм къы те хьа сабийхэми яIэнкIэ хъунущ апхуэдэ дыркъуэ, ахэри 
пщэкIэ яубыдурэ кърахри. 

Тхылъым къызэрыщыгъэлъэгъуамкIэ, пасэрей Урымым и фыз 
щхьэхуимытхэр щылъхуэкIэ, сабийм и пщэр Iушэ ящIырт, зауэлI 
къыхэмыкIын папщIэ. Аращ къызыхэкIар а къэралы гъуэм щхьэхуи-
мытхэм зэи зэрызыкъыщамыIэтар. Зауэ къэ зыIэту, унэIутхэр зэзы-
гъэуIуар Спартак и закъуэщ, щхьэхуиту къалъхуа, узыншэу щыта 
цIыхухъурщ. 

1980 гъэхэм Ратнер зыхэтауэ щыта щIэныгъэ зэIущIэм щы-
тепсэлъыхьат пщэ остеохондрозым. КъызэрыщIэкIымкIэ, щхьэу-
назэм, нэм тэмэму зэримылъагъум, тхьэкIумэм зэрызэхимыхым, гу 
узым, лъы дэуейм, нэгъуэщI уз зэмылIэужьы гъуэхэм щхьэусыгъуэ 
яхуэхъур сабийр къыщалъхум деж пщэ гурыгъымрэ тхыцIэ лъынт-
хуэмрэ ягъуэт фэбжьырщ. А зэIущIэм кърихьэлIа дохутырхэр Ратнер 
и къэхутэныгъэхэм зэхэ зехуэн ящIат, псалъэмакъышхуи къекIуэкIат. 
Абы щыгъуазэ дохутырхэри куэдти, щыму щыст, псалъэмакъым 
хэIэбэн темыгушхуэу. ЩыIащ дохутыр ныбжьыщIэм къыпэщIэуваи, 
мыарэзыуэ къэпсэлъаи. Сыту жыпIэмэ, алъандэрэ къэралым и за-
къуэ мыхъуу, дуней псом къыщекIуэкI акушерствэм зэ рыщыту зе-
гъэхъуэжын хуейуэ арат, невропатологым и Iуэху еплъыкIэр къап-
щтэмэ. 

2001 гъэм Замаратский Павел къыдигъэкIа тхылъымкIэ щы хьэт те-
хъуащ Ратнер и къэхутэныгъэхэр зэрыпэжым. Псалъэм папщIэ, «са-
бийр къыщалъхукIэ дакъикъи 10 - 15-кIэ кислород хуэныкъуамэ, и 
узыншагъэр зэтекIыну хурикъунущ», - итхащ абы. Дунейм къытехьэхэм 
ящыщ куэдым я пщэгурыгъым, я бгъэгумрэ бгымрэ хуэзэу тхы цIэм 
фэбжь игъуэтащ. Апхуэдэхэм илъэси 8 - 9 щрикъум ирихьэлIэу кIуэцI 
уз зэмылIэужьыгъуэхэр къофыкI, щхьэузым ехь, тэмэму еджэфыр-
къым, жыIэмыдаIуэщ, щIыкIейщ. Апхуэдэ сабийхэм психолог къыда-
гъэлэжьэну кърашэкI щхьэкIэ, зыми зихъуэжынукъым, гъэсакIуэхэри 
егъэджакIуэхэри сэбэп хъу нукъым. Сыту жыпIэмэ, ар къызыхэкIыр 
Iэпкълъэпкъым игъуэта фэбжьыр аращи, ар умыгъэзэкIуэжауэ са-
бийр и пIэ изэгъэнукъым. 

1864 гъэм адыгэхэр я Хэкум ирахуа 
нэужь, Эрбаа лъэныкъуэмкIэ хэщIа-
пIэ зыщIа абазэхэ Бажхэ я унагъуэм и 
бынщ Зэчрей Зихьни. Абы Къэзано-
къуэ Жэбагъы и IуэхущIафэу щыта-
хэр апхуэдизу и гум дыхьати, езым цIэ 
лейуэ «Жэбагъы» зыфIищыжат. Япэ 
Дунейпсо зауэм и зэманым Зихьни 
Эдирне тырку къалэм и уэлийуэ щы-
тащ. Ар Истамбылым дыхьа инджы-
лызхэм яубыдри, Мальтэ хытIыгум 
яхуащ. Адыгэ унагъуэм и псэу кIэм, 
цIыхухэм яхэлъа гъэсэныгъэм, я хаб-
зэм теухуауэ дымыщIэж зыкъом ит-
хыжри, ди лъэпкъ тхылъеджэхэм фэе-
плъу къытхуигъэнащ Зихьни. Абы 
щыщ пычыгъуэщ мыри:

АДЫГЭХЭМ я унагъуэ гъэпсыкIэр, 
абы хэлъ щэхухэмрэ лъапIэныгъэмрэ 
зищIысыр зыдж нэгъуэщI лъэпкъхэм 
щыщхэм къагурымыIуэн гъэщIэгъуэн-
хэр хэплъэгъуэфынущ а хабзэхэм - я 
псэукIэм, адрей лъэпкъхэм елъытауэ, 
зэщхьэщыкIыныгъэшхуэхэр хэлъщ. 
Адыгэ унагъуэм и къежьапIэр щIыхьым 
тещIыхьащ. Адыгэхэм, я унэ е уэрам 
ирехъу, щыIуэрвэрыныр, хуит зыкъри-
мыгъэщIу Iуэху гуэрым хэпсэлъыхьы-
ныр икIагъэу къалъытэ. 

Гуапагъэмрэ пщIэмрэ IэщIыб ящIы-
фыну я фIэщ хъунукъым. Ауэ унагъуэ 
кIуэцIым яку къыданэ гуапагъэр, щIыIа-
гъэ хэлъу щытыныр гъэр псэукIэу къып-
щыхъун хуейкъым. Мыпхуэдэу зэхуэха-
мэу, абы хэлъ хабзэ бзыгъэхэр, къыпкъ-
рыкI дахагъэхэм гу зэрылъамы тэфым 
къыхэкIыу, «гугъущ, дуней хабзэм къе-
зэгъыркъым», - жаIэу кIэлъоплъ хэри 
щоуэ, мы гъэсэныгъэм зыми и  жагъуэ 
ищIыркъым икIи иригъэзэшыркъым.

Адыгэхэр я унагъуэ кIуэцIым тIэкIу 
зэпэIэщIэ хуэдэу зэрыщызэхущытым и 
щхьэусыгъуэр уэркъ гупсысэкIэ зэра-
хэлъырщ, а гупсысэкIэри я унагъуэ 
кIуэцI ми зыщыщамыгъэгъупщэу, 
 мыхъумыщIагъэхэм зыщахъумэным 
сыт щыгъуи я нэIэр зэрытетырщ. Мис 
мыпхуэдэ унагъуэм ирапIыкIа быныр 
сыт и лъэныкъуэкIи йофIакIуэ, къыдо-
кIуэтей.

Адэр 

Унагъуэм и тхьэмадэ адэр, унагъуэм 
исхэм я дежкIэ зэпIэзэрыту, щабэу Iуэху 
яригъащIэу, игъасэу ящхьэщытщ. Зэ-
рыунагъуэу тхьэмадэм щIыхь хуащIу 
жыIэдаIуэхэщ. ИщIа унафэр упщIэ лей 

2026 гъэм и щIышылэм Къэбэрдей-
Балъкъэрым и промышленнэ индек -
сыр проценти 104,1-рэ хъуащ. Респуб-
ликэм и экономикэ IэнатIэхэм къа-
гъэлъэгъуа зэфIэкIхэр зэпэщхьэхуэу 
къат щтэмэ: щIыуэпс хъугъуэфIы-
гъуэхэр къыщIэхынымкIэ IэнатIэм - 
проценти 114,4-рэ, продукцэхэр къыщIэ-
зыгъэкIхэм, абыхэм елэжь IэнатIэхэм - 
проценти 101,8-рэ, электрокъарукIэ, газ-
кIэ, хуабэкIэ къызэзыгъэпэщ, хьэуар 
зыгъэкъабзэ IэнатIэхэм - процент 109,5-
рэ, псы яхуэзыутIыпщхэм, къагъэсэбэ-
пар Iузышхэм, кIэрыхубжьэрыхухэр зэ-
щIэзыкъуэхэм, уэрамхэр, пщIантIэхэр 
зэлъыIузыххэм - проценти 122,7-рэ къа-
гъэлъэгъуащ. 

КЪАПЩЫТЭЖ пIалъэм къриубыдэу 
 нэкулъ лIэужьыгъуэхэм, гъэшым, мар-
гариным, йогуртым, шхум, кхъуейм, 
кхъуей лъалъэм, шатэм, Iусыпхъэхэм, Iэ-
фIыкIэм, зэрылажьэ щыгъыным, щэкI-
хэкIым, лъэпэдым, вакъэм, абджыпс 
птулъ кIэм, унэлъащIэм ирахьэлIэ цIыкIу-
фэкIухэм, асфальт-бетон зэхэщIам, 
гъущI хэкI продукцэм, полупроводник Iэ-
мэ псымэхэм, рентген аппаратхэм, ав-
тотраспортым и пкъыгъуэхэм, унэлъа-
щIэм я куэдагъым хэхъуащ. Электрокъа-
рурэ хуабэу къалэжьари нэхъыбэ хъуащ.

Апхуэдэу щыхъукIи, лырэ джэдкъа-
зылым, пхъэщхьэмыщхьэ-хадэхэкI те-
Iуэн тIам, сэхуран дагъэм, тхъуцIынэм, 
хьэ жыгъэм, пыченэм, нарзаным, псы 
 къабзэ игъэхъуам, картоным къыхэщIы -
кIа ашычхэм, тхылъымпIэ канцтоварым, 
кислородым, пластмассым къыхэщIыкIа 
бжэ-щхьэгъубжэм, пластмассым, пласт-
массым къыхэщIыкIа ашычхэм, зэрыла-
жьэ Iэмэпсымэхэм, кабелым, медицинэ 
Iэмэпсымэхэм кIэрыхуащ. 

Дызэрыт илъэсым и щIышылэм фэтэр 
куэду зэхэт унэу 104-рэ республикэм 
 щаухуащ, унагъуэхэм - 328-рэ. Фэтэ ры-
щIэхэр псори зэхэту 432-рэ хъуащ. 

ПсэупIэу яIэтар псори зэхэту метр зэб-
гъузэнатIэ мин 49,7-рэ мэхъу. Нэгъабэ и 
апхуэдэ пIалъэм нэхърэ процент 36,7-кIэ 

нэхъ мащIэщ ар. Абы щыщу метр зэб-
гъузэнатIэ мин 44,8-р унагъуэхэм яухуащ. 
Нэгъабэ яхузэфIэкIам нэхъри процент 
42,9-кIэ нэхъ мащIэщ ар. 

Ухуэныгъэхэр езыгъэкIуэкI IуэхущIапIэ-
хэм яIэтащ псори зэхэту метр зэбгъузэна-
тIэу мини 4,9-рэ. 

Къапщытэж пIалъэм къриубыдэу рес-
публикэм псэупIэу псори зэхэту щаухуам 
щыщу метр зэбгъузэнатIэ мин 35,0-р 
 къуажэ щIыпIэхэм щыдращIеящ е 2025 
гъэм и апхуэдэ пIалъэм щыIа бжыгъэхэм 
процент 70,5-кIэ хуэкIуэу. 

2026 гъэм и щIышылэм КъБР-м и 
мэкъу мэш, фермер, уней IуэхущIапIэ-
хэмрэ унагъуэхэмрэ зэхэту мэкъумэш 
продукцэу къыщIагъэкIащ сом меларди 
2,3-рэ и уасэ е нэгъабэ и апхуэдэ пIалъэм 
щыIа бжыгъэхэм нэхърэ проценти 104,6-
кIэ нэхъыбэу. 

Мы гъэм мазаем и 1-м ирихьэлIэу, нэ-
гъабэ и апхуэдэ пIалъэм щыIа бжыгъэ -
хэм елъытауэ, Iэщрэ джэдкъазу рес-
публикэм щаIыгъхэм я куэдагъыр хъуащ: 
Iэщышхуэр - мин 267,2-рэ (2025 гъэм ма-
заем и 1-м - мин 279,1-рэ), абы щыщу ми-
ни 141,3-р жэму (мини 146,4-рэ), кхъуэр - 
мин 1,6-рэ (нэгъабэ щыIа бжыгъэхэм хуэ-
дизщ), мэлымрэ бжэнымрэ - мин 471,7-рэ 
(мин 475,7-рэ), джэдкъазыр мелуани           
4,3-рэ (мелуани 4,4-рэ).

Къэбэрдей-Балъкъэрым и мэкъумэш, 
фермер, уней IуэхущIапIэхэмрэ унагъуэ-
хэмрэ зэхэту лырэ джэдкъазылу къа-
лэжьащ (псэууэ шэчауэ) тонн мини 7,9-рэ 
икIи нэгъабэ и апхуэдэ пIалъэм щыIа 
бжыгъэхэм нэхърэ проценти 6,3-кIэ 
 нэхъыбэщ ар. Гъэшу къашащ тонн мин 
29,3-рэ (процент 0,8-кIэ нэхъыбэщ), джэ-
дыкIэу кърахащ мелуан 16,9-рэ (процент 
27,7-кIэ нэхъыбэщ).

Къапщытэж пIалъэм къриубыдэу 
 мэкъумэш IуэхущIапIэхэм зы жэмым 
шэуэ къыщIашащ килограмм 516-рэ. Нэ-
гъабэ и апхуэдэ пIалъэм зэрыщытар ки-
лограмм 474-рэщ. Зы джэдым хуэзэу 
джэдыкIэу 25-рэ кърахащ, нэгъабэ - 14. 

ХЬЭЩЫКЪУЕЙ  Олег. 

КъБР-м и экономикэр - щIышылэм

мыуэнуи, уэм хуэдэу къещэ-
щэха иран дронхэмрэ раке-
тэхэмрэ уэщхъуакъым. 

Хьэрып дэлэлхэм удын 
 гуащIэ къащылъысым, лей 
къащытехьэм къызэрыгъэгу-
жьеящ, США-м и «бгъа-
щхъуэ хэм» щыгугъами, къа-
хуэхъумэркъым. Эмиратхэм 
я экономикэр йощIэкъуауэ - 
зыгъэпсэхуакIуэхэм къыпах 
доллар мелардхэм зэуэ кIэ-
рыхуащ, хамэ къэрал цIыху-
хэр къокIыжри, США-м ири-
щIылIа зэгурыIуэныгъэхэм 
елъэпэуэным тIэкIу фIэкIа 
имыIэу къыпщохъу. 

Езы США-м хэщIыныгъэу 
ихьам утепсэлъыхьмэ, бжы-
гъэхэр гъэщIэгъуэныжкъым. 
Нэхъ къефыкIыу жыхуаIэр 
КъуэкIыпIэмкIэ дзыхь къы зэ-
рыщыхуамыщIыжырщ. Иор-
данием, Катарым, Эмират-
хэм, Бахрейным щыфIэкIуэ-
дам и гугъу умыщIыххэ! Iэ мэ-
псымэ защIэкIэ Трамп 

Iэ щIэкIащ доллар мелард        
13-м щIигъу. Ар зы тхьэмахуэ 
закъуэм къриубыдэу! 

Ираным утепсэлъыхьмэ, 
политикэ лъэщ ирегъэкIуэкI, 
жыжьэу маплъэ, куууэ мэ-
гупсысэ, Iэщэ гуащIэхэр къы-
зыкъуех, лIыгъэрэ хахуагъэрэ 
жыпIэмэ, узы лъэщIэ мы-
хьэнщ. КъэпщытакIуэхэм зэ-
рыжаIэмкIэ, абы иIэ псори 
игъэлъэгъуакъым иджыри, 
нэхъ гуащIэжуи жэуап иты-
фынущ. Ар къызыхэкIынкIэ 
хъунур IуэхугъуитIщ: зыр ад-
рейм зэран хуэмыхъужу Iэ-
щэхэр зэрагъэлажьэ хаб-
зэхэм тэмэмыщэу Ираныр 
щыгъуазэкъым, е зауэ нэхъ 
гуащIэ гуэрым хуегъэтIы-
гъуэ. Сыту жыпIэмэ, дзэ Iуэху 
хэхахэм апхуэдэ ракетэхэр 
къызэрыщагъэсэбэпым наб-
дзэгубдзаплъэу кIэлъыплъ 
Ираным дерс хихащи, са-
къыу аркъудейщ. 

Ираным и Штаб Нэхъыщ-
хьэм и лэжьакIуэ Шекарчи 
Абольфазль зэрыжиIэмкIэ, 
США-м Ещанэ дунейпсо 
 зауэм хуигъэтIыгъуэу щыта  
и Iэщэ гъэтIылъыгъэр къи-
гъэ лъэгъуакIэщ, абы нэхъы-
би иIэу къыщIэкIынукъым. 
КIэ щIу жыпIэмэ, Къэжэр хы 
 тIуащIэм къепха къэра -
лыгъуэхэм зэи лей къате-
мыхьэну къащыхъуу щыта-
ми, нобэ зэрыжаIэу, дзы-
гъуэгъуэ къалъыхъуэу зэры-
зохьэ. А псоми США-м 
яхуи щIэжын щы мыIэу, и 
пщIэр ехуэхащ. 

Абыи гу лъимытэ хуэдэщ 
Трамп: Ираным и гур тригъэ-
загъэмэ, Кубэм еувэлIэну 
жеIэ. Хэт ищIэрэ ар къезы-
хуэкIыр, ауэ хьэкъыр зыщ - 
нэ хъапэм ямылъэгъуа гуэр 
къеулъэпхъэщ. 

хамылъхьэу ягъэзащIэ. Тхьэмадэр и 
щхьэгъусэм зэрыхущытри зэдарэгъуу 
Iуэху зэдэщIэным теухуащ. Сыт щхьэкIэ 
жыпIэмэ, бзылъхугъэмрэ хъулъху-
гъэмрэ яку дэлъ зэхуэдэныгъэр зыми 
ещхькъым. Абы къыхэкIкIэ зэлIзэ фы-
зым я Iуэху зэмылIэужьыгъуэм къыпэ-
рыуэфыну зыри хуиткъым. 

Адыгэхэр адрей муслъымэн уна-
гъуэхэм къащхьэщокIри, фыз куэд 
къэшэныр яхэлъкъым, ижь лъандэрэ я 
хабзэкъым. ЗакъуэтIакъуэ ефэндыхэм, 
сохъустэхэм я деж щытлъагъуми, хьэ-
рыпхэм зрагъэщхьыну аращи, мы хаб-
зэр адыгэ хабзэм езэгъыну Iэмал иIэ-
къым. Адыгэхэм бзылъхугъэм щIы хьы-
шхуэ хуащI. Бзылъхугъэм, унагъуэ ихьа 
нэужь, и унэцIэри зэрехьэ. ЛIыр и щхьэ-
гъусэм и цIэкIэ еджэркъым. Езым и 
 унагъуэцIэмкIэ йоджэ. Псалъэм пап-
щIэ, и унэцIэм «япхъу» псалъэр пегъэу-
вэжри зыхуегъазэ. Мыр къызыхэкIри 
бзылъхугъэм и унэцIэмкIэ уеджэмэ, 
щIыхь хуэпщIу аращ. И цIэ дыдэмкIэ 
уеджэныр емыкIущи, и мыблагъэхэми и 
унэцIэмкIэ зыкъыхуагъазэ. ЛIы дэкIуа 
бзылъхугъэм хуитыныгъэ иIэщ и унэ -
цIэр зэрихьэжыну.

Адэр зыщIэс пэшым и щхьэгъусэмрэ 
и пхъумрэ фIэкIа унагъуэм щыщ зыри 
щытIысыфыркъым. Адрейхэр зэфIэту, 
щIыхь хуащIу поплъэ. И щхьэгъусэми 
япэ быныр игъуэтыхукIэ тIысыркъым. 
Щхьэгъусэри бынхэри адэм дэшхэну 
емыкIут. Ар зыщIэс пэшым, Iэнэ щхьэ-
хуэ щIэтми абы щышхэфынукъым. Уна-
гъуэм я нэхъыжьыр псы щефэкIэ, и 
щхьэгъусэмрэ и пхъумрэ къотэдж, 
щIыхь хуащIу. 

Бзылъхугъэхэм махуэр щрахьэкI пэ-
шым тхьэмадэр щахэсыныр бзылъху-
гъэхэм икIагъэу къалъытэрти, абыхэм 
уахэтIысхьэу уадэуэршэрыныр лIыгъэм 
къызэремыкIум къыхэкIкIэ, адэр ма-
хуэкIэрэ хьэщIэщым щIэсщ. Абы щош-
хэ. Ауэ гъуэлъыжыгъуэм зигъэпсэхуну и 
лэгъунэм щIохьэж, пщэдджыжьым ар-
гуэру хьэщIэщым мэкIуэж. 

Адэр и бынхэм едэхащIэу, абыхэм 
яхэпсэлъыхьыныр, и куэщIым иригъэ-
тIысхьэныр ягъэемыкIу. ПсалъэкIэ 
 мыхъуу, гукIэ фIыуэ зэрилъагъунур 
ещIэ ри, и быным зэрыхуэгумащIэр 

 къыхигъэщыныр емыкIуу къелъытэ. 
Ауэ и лъагъуныгъэр и пхъум нэхъ етауэ, 
ихъу мэу, щысхьу щытщ, ар хьэщIэу 
къызэрилъытэм къыхэкIыу, нэхъ хуэ-
щабэщ. ЩIалэхэм я гугъу пщIымэ, 
егъэджакIуэр и гъэсэн зэрахущытым 
нэхъ ещхьщ. «Си псэ, си нэ» хуэдэ пса-
лъэхэр жиIэну хуиткъым. «Адэр дэм 
хуэдэщ» псалъэжьым тету хущытщ 
икIи ар и щхьэм пщIэ хуригъэщIу 
къыдэкIуэ теиным пылъщи, хуиту къе-
гъэхъу. 

Унагъуэм и тхьэмадэ адэм мылъкур 
зыхуейм хуэдэу зэрехьэф. Ауэ мы хуи-
тыныгъэр езым и къуэш къыдэкIуэтеям, 
и бынхэм яшрэ я Iэщэ-фащэмрэ, бзылъ-
хугъэхэм ей мылъкум елъытакъым. Мы-
быхэм я мылъкум зыгуэркIэ хуэныкъуэ 
хъумэ, зейм иримыгъащIэми, абы и 
щхьэ хуитыныгъэм лей ирихауэ, къа-
лъытэркъым. 

Анэр 

Адыгэ унагъуэхэм анэм щIыхьышхуэ 
щиIэщ. Ар унагъуэм етIуанэ тетыгъуэр 
зиIэ и нэхъыжьщ. Унагъуэ кIуэцI Iуэху-
хэм зыми емыпхауэ хуитыныгъэ нэ-
хъыбэу щиIэщ, пщIэ, щIыхь къыхуащI. 
Адэр мыбы хэпсэлъыхьу унафэ ищIы-
ныр лIыгъэм къезэгъыркъым. Бзылъху-
гъэм мы и хуитыныгъэр къыхагъэщын 
щхьэкIэ «Ди Бысым - Ди Бысым Гуа-
щэкIэ» зыхуагъазэ. 

Мыпхуэдэ псалъэм къикIыр ар унэр 
зейрауэ зэрыщытырщ, езыр абы и 
хьэщIэу къелъытэри, унагъуэр зэры зэ-
рихьэм щхьэкIэ щIыхь зэрыхуищIыр 
 къегъэлъагъуэ. КъуэкIыпIэ хабзэхэм 
емы щхьу, адыгэ бзылъхугъэхэр я щхьэ-
гъусэхэм япщэкIэ зэрытIысыфми къе-
гъэлъагъуэ анэм и щIыхьым и лъага-
гъыр. И лIым апхуэдиз щIыхь зыхуищI 
анэми, и нысэхэми «ГуащэкIэ» зыхуа-
гъазэурэ пщIэ хуащI. Тхьэм я лъым къы-
хипщащи, анэмрэ бынымрэ нэхъ зэ-
рызэпыщIам къыхэкIыу, адэм зэры зы-
пыIуадзым хуэдэу щымыту, анэм и 
 гуа пагъэр и бынхэм яригъэлъагъуу яху-
щытщ. Абы къыхэкIыу анэм унагъуэм 

нэхъ щIыхь щиIэщ. Бзылъхугъэхэм я 
щхьэгъусэхэм я щIыхьыр яхъумэ икIи 
ягъэлъапIэ. 

Унагъуэм и тхьэмадэр еша-елIауэ 
къэкIуэжамэ, IэпкълъэпкъкIи псэкIи 
ягъэ тынш цIыхубзхэм, зрагъэгъэпсэху-
ри, щIэрыщIэу лъыщIэ халъхьа хуэдэу, 
къызэфIагъэувэж. Адыгэ бзылъхугъэм 
апхуэдэ IуэхукIэ езэш ищIэркъым, езым 
и тыншыгъуэм и щхьэгъусэм ейр япэ 
ирегъэщ; и лIым пэпсэлъэжыныр, и 
 жагъуэ ищIыныр икIагъэу къелъытэ. 
МыхъумыщIагъэхэр и псэгъум хуигъэ-
фащэркъым, ар игъэтыншмэ, и гуапэ 
зэрыхъунур фIы дыдэу ещIэ. Адыгэ 
бзылъхугъэхэр адрей лъэпкъхэм елъы-
тауэ ягъэлъэпIэныр къызыхэкIым и 
щхьэусыгъуэр - ар и щхьэгъусэм щIыхь 
зэрыхуищIырщ, зэригъэлъапIэрщ, пэжу 
зэрыдэпсэурщ. 

Унагъуэр унагъуэ узыншэ зыщIым и 
щхьэусыгъуэ нэхъыщхьэр аращ, сыту 
жыпIэмэ я нэхъ пхъашэ цIыхухъури 
 щабэ ещI хуэфащэ щIыхь хуэщIыным, 
ар гурэ псэкIэ фIыуэ къызэрилъагъум 
егъэукIытэри, и щхьэгъусэм и гуапа-
гъэмрэ щабагъэмрэ, зэрыгубзыгъэм 
пэкIуэжу езыри гуапэу зэрыхущыты -
ным хущIокъу. И щхьэгъусэр щIэмысу 
хьэщIэ къэкIуамэ, ар ирегъэблагъэ, 
егъэхьэщIэ, ирегъафэ-ирегъашхэ, и 
щIыхьым елъытауэ, щынэ е тIы, вы 
 хурегъэукI, и лIыр дэсамэ, зэры хуэу-
псэнухэр етынри хабзэкIэ и пщэ-          
рылъщ. 

Адыгэ бзылъхугъэм нэщIыбагъкIэ 
зы хуимыгъэпсэлъэн папщIэ, лъэкI 
къи гъанэркъым. Абы къыхэкIыу, и 
бынхэр игъэсэну, я щыгъынхэм, те-
пIэн-щIэ лъыным якIэлъыплъыну, зэ-
рымыщIэкIэ хьэщIэ къакIуэ хъумэ, 
абы хуэузэдауэ щытыну, пщэфIэну, 
нэгъуэщI Iуэхухэри къанэ щымыIэу 
зэфIигъэкIыну яужь итщ. Бзылъху-
гъэм и щIыхьыр зыгъэ лъагэр, мы 
Iуэхугъуэхэр дахэу зэфIигъэкIыным 
елъытащи, хуэмыхуу, мы IэпэIэсэу за-
къригъэлъагъуркъым, псом я нэхъыщ-
хьэращи, къабзагъэм къыхуэт щы-
мыIэу унагъуэр зэрехьэ.

Республикэм и щIэблэ дахэр гъуаз-
джэм, щIэныгъэм, спортым, уэрэд 
жыIэным зэрыщехъулIэм укIэлъоплъ-
ри, уагъэгуфIэ. Къэбэрдей-Балъкъэ-
рым и вагъуэ цIыкIущ нобэ зи гугъу 
тщIыну Бэрэгъун Заури. 2012 гъэм фо-
кIадэм и 27-м къалъхуащ, налшыкдэсщ, 
лъэпкъкIэ Аруан къуажэм щыщщ. 
Илъэси 4-м иту Заур зыкъыщигъэлъэ-
гъуэн щIидзащ уэрэдымрэ къафэмкIэ 
«Амикс» гупым, илъэситхум иту Толс-
той Алексей и «Приключения Бурати-
но» тхылъым къеджащ. Ди респуб-
ликэм гъуазджэм, щэнхабзэм, литера-
турэм теухуауэ щекIуэкIа зэпеуэхэм 
текIуэныгъэ куэд къыщихьащ, макъкIэ, 
утыку итыкIэкIэ, зыIыгъыкIэкIэ къахэ-
щурэ. ИтIанэ ихьащ Урысей Федерацэм 
и утыкушхуэхэм. Заур щыIащ Алы-
джым, Тыркум, Франджым. Псом нэ-
хъыфIу илъагъур, дауи, Хэкурщ. Илъэс 
еплIанэ хъуауэ макъамэр куууэ щедж 
Минск къалэм. 

БЭРЭГЪУН Заур уэрэджыIакIуэ ныб-
жьыщIэщ, «Пэрытхэм я жанагъ» урысей 
зэгухьэныгъэм и Iуэхухэр ядегъэкIуатэ, 
абы и зэхыхьэм ирагъэблагъэри, Ша -
ман, Палунин Сергей сымэ ящIыгъуу уэ-
рэд жиIащ. Ар хэтащ Агутин Леонид илъэс 
50 щрикъум ящIа концертым. 2024 гъэм 
Бэрэгъунхэ я унагъуэр щытекIуащ 
 ВДНХ-м щекIуэкIа «Родные-Любимые» 
урысейпсо унагъуэ зэпеуэм. А гъэм уэ-
рэджыIакIуэм зэфIэкI щигъэлъэгъуащ 
утыкушхуэхэм: Москва щекIуэкIа «Твой 
голос», Санкт-Петербург къыщызэра-
гъэпэща «Дети поют» урысейпсо зэпе-
уэхэм Гран-при къыщихьащ, Минск 
щекIуэкIа, жанр куэду зэхэт «Поколение 
NEXT» зэпеуэм Гран-прийуэ тIу къыщи-
хьащ, «Белый пароход» фестивалым и 
президент, оперэ уэрэджыIакIуэ Диден-
кэ Николай и саугъэтыр къыхуагъэфэ-
щащ, «Большая сцена» дунейпсо макъа-
мэ фес тивалым и кIэух зэпеуэм пхыкIащ, 
«Голос. Дети» телепроектым хэтащ. 

Бэрэгъун Заур и макъ жьгъырумкIэ 
цIыхухэр къыщыдихьэхащ ди къэралым и 
утыку нэхъ ин дыдэхэм: Мариинскэ теат-
рым, Чайковскэм и цIэр зезыхьэ залым, 
Кремлым, Манежым, «Россия» лъэпкъ 
центрым, нэгъуэщIхэми. Кавказ Ищхъэрэ 
федеральнэ щIыналъэм и лIыкIуэу ар 
 хэтащ Хэку зауэшхуэм ТекIуэныгъэ Иныр 
къызэрыщытхьрэ илъэс 80 зэрырикъуам 
и щIыхькIэ ирагъэкIуэкIа уэрэд зэпеуэу 
къэралым щыщ сабий куэд зыхэтам. Абы 
Гран-при къыщихьри, УФ-м Следствием-
кIэ и комитетым и унафэщI Бастрыкин 
Александр и щIыхь тхылъ къыхуагъэфэ-
щащ. Бэрэгъуным иIэщ псапэ щIэным 
 теухуа «Лучезарный ангел» кинофести-
валыр къызэзыгъэпэщахэм я унафэщI 
Медведевэ Светланэ и щIыхь тхылъри. 
Урысейм и лIыкIуэу хэтащ «Славянский 
базар» зэпеуэм, абы дыжьын медаль 
къыщихьащ. «Славянский базар в Ви-
тебске» фестивалым зыкъыщигъэлъэ-
гъуащ. Урысейм, Белоруссием я Парла-
мент зэхуэсхэм я диплом иIэщ. 

Мы гъэм щIышылэм и 13-м интернет 
 напэкIуэцIхэм щызэщIалъысащ Ганс 
Христиан Андерсен и «Девочка со спич-

ками» рассказым къытращIыкIа теплъэ-
гъуэ цIыкIур. Абы и кIэухыр тIэкIу зэ-
хъуэкIащ, псэ хуабагъэ хэлъщ. Видео-
теплъэгъуэм зыкъыщызыгъэлъагъуар 
Бэ рэгъун Заурщ. Рассказым къыт-
рищIыкIри, уэрэд цIыкIу зэхилъ хьащ, абы 
къыдэкIуэуи, псапэ щIэным ехьэлIа 
«Спичка надежды» Iуэхур интернетым 
къыщыхилъхьащ абы. 

«Ди анэр пщыхьэщхьэкIэ куэдрэ къы-
зытхуеджэ рассказым и кIэухыр зэсхъуэ-
кIыну сехъуэпсащ, ар нэхъ гуапэу, гукъы-
дэж къуиту иухыну сыхуейти», - жиIащ 
езым. Уэрэд зэхилъхьамкIи клип тра хащ. 
Ар зэхигъэуващ и анэр къыдэIэпыкъуурэ. 
Уэрэдри, макъамэри, гупсысэри зэуIу 
 хъуа нэужь, клипыщIэр къэунэхуащ. Заур 
жеIэ тхылъымпIэм къыхэщIыкIауэ абы 
къыщагъэлъагъуэ кхъухьлъатэ цIыкIур 
дамыгъэу езым и щхьэм зэры хуихьыр. 
«Сэ си артистыгъэр къигъэлъагъуэ 
хуэдэщ тхылъымпIэ кхъухьлъатэ цIы кIум. 
Абы зытригъапсэм еунэтIри, мэ лъэтэф», 
- жеIэ.

Ди республикэм щыщ уэрэджыIакIуэ-
хэм ящыщу нэхъыфIу илъагъум ды щы-
щIэупщIэм, Бэрэгъун Заур къыхигъэщащ 
уэрэджыIакIуэ куэд и гум зэрыдыхьэр: 
«ФIыуэ слъагъу уэрэджыIакIуэхэр куэд 
мэхъу, ауэ щхьэхуэу зы къахэзгъэщыфы-
нукъым. Дэтхэнэми укъэзыхьэху гуэр 
хэлъщ и утыку итыкIэм, и макъ дэшеи-
кIэм, макъамэр зэрызыхищIэм. Ди уэ-
рэджыIакIуэхэм щэнхабзэм и дахагъэр 
ягъэлъагъуэу къызолъытэ, ар къыхощ я 
уэрэдхэм», - жиIащ. 

«Сыт утыкум укъыщихьэкIэ зы хэп-
щIэр?» - деупщIащ Заур. - «Утыкум сы-
къихьэу залым щIэсхэм сахэплъа нэужь, 
къару лъэщ къысхохьэ. Сыхуейщ си гум 
щыщ хуабагъэрэ гуапагъэрэ къызэда-
Iуэхэм ялъэзгъэIэсыну». 

ГУГЪУЭТ  Заремэ.

Иужьрей махуэхэм США-мрэ Иранымрэ гуащIэу зэ-
рызэпэщIэтым дуней псор кIэлъоплъ. Хэти щогуфIыкI 
Ираным и Iэтащхьэ Хаменеи Али зэрыхаукIыкIам, хэти 
 Палестинэм илъ ищIэжу Ираным Израилым иридза 
удыныр хуэмыIуэтэщIыжу топсэлъыхь, США-м и дзэ 
хэщIапIэхэу Къэжэр хы тIуащIэм щыIэхэр къызэригъэуар 
ягъэщIагъуэ. Уимыгъэгупсысэн плъэкIыркъым США-м и 
президент Трамп Дональд и гужьгъэжьыр ядернэ ла-
гъымкIэ фIэкIа хуэмыгъэужьыхыну зэрыжаIэми. 

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ-
дзэ ДыщэкI Соня, корректорхэу 
ПхытIыкI Марие (1, 4-нэ нап.), 
Нэужьокъуэ Заирэ  (2, 3-нэ нап.) 
кор ректорхэм я дэIэпыкъуэгъу Ел-
мэс  ФатIимэ. 

КомпьютеркIэ газетым и теп-
лъэр ящIащ Дол Маринэ, Мэл ба-
хъуэ Анжелэ.

Сурэтхэм елэ жьар Бицу Жан-
нэщ.

 хуейщ сыхьэт 20-м, щыт-
радзар сыхьэт 20.00-рщ.

156-рэ къыдокI.

фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

Гъэлъэгъуэныгъэхэр

«Спартак-Налшыкым» 
Астрахань щыщIидзэнущ

УФ-м медалитI къыхуахь

ЗауэлIхэм  я  унагъуэхэр  ягъэлъапIэ

Ягъуэтащ гулъытэ

Черногорием и  къалащхьэ Подгорице 
щекIуэкIащ Европэм и Кубокыр дзюдом-
кIэ къыхьыным хуэунэтIа зэхьэзэхуэ. А 
зэпеуэм кърихьэлIащ къэрал 28-м я бэ-
накIуэу, щIалэхэри хъыджэбзхэри зэ-
хэту, 277-рэ. 

УРЫСЕЙ Федерацэм и щIыхьыр яIэту 
зэхьэзэхуэм щыIащ спортсмен 39-рэ (щIа-
лэу 26-рэ хъыджэбзу 13-рэ). Абыхэм яхэ-
тащ Къэбэрдей-Балъкъэрым и лIыкIуэхэу 
Къущхьэ Темырлан, КIуж Темырлан, 

 КъуэщIысокъуэ Амырхъан, Уэзы Iэдэм, 
 Хъуран Каринэ сымэ икIи екIуу европей Ку-
бокым ахэр щIэбэнащ.

ЖыпIэнурамэ, килограмм 73-рэ зи хьэ-
лъагъхэм я деж дыжьын медаль къыщи-
хьащ Къущхьэ Темырлан. КъуэщIысокъуэ 
Амырхъан ещанэ щыхъуащ килограмм 60 
хъухэр зыхэтым. 

ЩIалэхэр зыгъасэр УФ-м дунейпсо 
классымкIэ спортым и мастер Джэданэ За-
лымщ. 

ХЬЭЩЫКЪУЕЙ Олег. 

«Slovenia Open» фIэщы-
гъэр зэрихьэу Словением и 
къалащхьэ Люблянэ ще-
кIуэ  кIащ Олимп джэгухэм 
хы хьэ тхэквондомкIэ (ВТФ) 
дунейпсо зэхьэзэхуэ. Мы 
гъэ м Германием щызэхашэ-
ну европей чемпионатым 
ягъ э кIуэнухэр къызэры-
хахуи щытащ ар. Абы щы-
зэпеуащ къэрал 50-м я 
спор тс мену, щIалэхэри 
хъы джэ бз хэри зэгъусэу, 
570-рэ.

УРЫСЕЙ Федерацэм и ко-
мандэ къыхэхам хэту зэхьэ-
зэхуэм щыIащ Къэбэрдей-
Балъкъэрым и «Пять колец» 
спорт академием и гъэсэн-
хэр икIи медалиплI абы къы-
щахьащ, тIур дыщэу, тIур 
домбеякъыу.

Я хьэлъагъ елъытауэ зы-
къыщагъэлъагъуэ гупхэм я 
деж япэ увыпIэхэр щаубы-
дащ Бекъул Миланэрэ (кг 46-
рэ) Бицу Къантемыррэ (кг 58-
рэ). Iусен Дамиррэ (кг 58-рэ) 
Багъ Идаррэ (кг 63-рэ) ещанэ 
хъуахэщ. Апхуэдэ щIыкIэкIи, 
ахэр псори балигъхэм я ев-
ропей чемпионатым кIуэ-
нущ.

Спортсменхэм ядэлажьэр 
УФ-м щIыхь зиIэ и тренер 
Ахъмэт Амирщ. 

КЪУЭЖЕЙ Iэдэм. 

Урысей Федерацэм футболымкIэ и етIуанэ лигэм и «Б» 
дивизионым и Япэ гупым мы гъэм щекIуэкIыну зэхьэзэхуэм 
хэтынухэмрэ щыщIидзэнумрэ зэхагъэкIащ. Абы ипкъ иткIэ 
«Спартак-Налшыкым» зэпеуэр Астрахань щригъэжьэнущ, а 
къалэм и цIэр зезыхьэ гупым гъатхэпэм и 28-м щыIущIэ-
нурэ. 

НАЛШЫКДЭСХЭР зыхэхуа гупым мы гъэм щыджэгунущ ко-
мандэ 16. Нэгъабэ а гупым хэта «Астрахань» (Астрахань), «Ру-
бин» (Ялтэ), «Ангушт» (Нэзрэн), «Ростов-2» (Дон Iус Ростов), 
«Динамо-2» (Мэхъэчкъалэ), «Победа» (Хасавюрт), «Спартак-
Налшык» (Налшык), «Дружба» (Мейкъуапэ), «Нарт» (Чер-
кесск), «Севастополь» (Севастополь) командэхэм гъусэ 
къахуэ хъуащ Песчанокопскэм и «Чайка-м»-р, Донецк и 
«Шахтёр»-р, Бахъчисарай и «Кызылташ»-р, Первореченскэм и 
ПСК-р, Луганск и «Заря»-р, Избербаш и «Нефтяник»-р. Зыр ад-
рейм деж кIуэурэ, ахэр тIорытIэ зэдэджэгунущ. 

Аращи, мыгъэрей зэхьэзэхуэм щIидзэным къэнэжа щыIэ-
къым. А зэманыр нэсу къызэрагъэсэбэпыным командэхэр 
ерыщу хущIокъу. Зыгъэсэныгъэхэм къадэкIуэу абыхэм зэныб-
жьэгъугъэ зэIущIэхэр иджыпстукIэ ирагъэкIуэкI. Апхуэдэ зы 
идж ыблагъэ «ЕсэнтIыгу-арена» стадионым щызэхэтащ. Абы 
«Спартак-Налшыкыр» щIыIущIащ Красноярск и «Енисей-2» 
командэм. Ди щIалэхэм ящыщу джэгум хэтащ Къумыкъур, 
Жабоевыр (Дзыгулыр, 60), Пириевыр (КIэщтыр, 65), Гъуэгузо-
къуэр, Гирзишевыр, Сарбашевыр (Хьэшырыр, 46), Блийр, Хьэ-
цIыкIур (Кертановыр, 65), Кенжевыр, Урысыр (Iэпщацэр, 60), 
ЛIупыр (Дзарасовыр, 60).

Сыбырым къикIахэм псынщIэ дыдэу бжыгъэр къызэIуахащ. 
ЗэIу щIэм и ебланэ дакъикъэм «Енисей-2»-м и гъуащхьауэ Тер-
пуговым зыхэт гупыр япэ иригъэщащ. АрщхьэкIэ ди щIалэхэри 
къикIуэтынутэкъым икIи дакъикъэ зыбгъупщI нэхъ дэмыкIыу 
Блийм бжыгъэр зэхуэдэ ищIыжащ.

АдэкIи лъэныкъуэхэр ерыщу зэпэщIэтащ. Дэтхэнэми Iэмал 
хъарзынэхэр яIащ текIуэныгъэр зыIэригъэхьэну. Апхуэдэу щыт 
пэтми, джэгур 1:1-уэ иухащ. 

«Спартак-Налшыкым» и зыгъэсэныгъэхэр адэкIи екIуэкIы-
нущ. Абы къриубыдэу иджыри зэныбжьэгъугъэ зэIущIэ зыб-
жанэ къапэщылъщ. Налшыкдэсхэм фIыуэ ялъагъу я коман-
дэр я пащхьэ къыщиувэнур мэлыжьыхьым (апрелым) и 4-ращ. 
Урысей Федерацэм футболымкIэ и етIуанэ лигэм и «Б» диви-
зионым и Япэ гупым мы гъэм щекIуэкIыну зэхьэзэхуэм ипкъ 
иткIэ абы къригъэблэгъэнущ Хасавюрт и «Победа»-р. Ар зэпе-
уэщIэм и етIуанэ джэгугъуэу щытынущ.

ХЬЭТАУ Ислъам.

Налшык и Къэрал концерт гъэлъэгъуа-
пIэм гъатхэпэм и 7-м махуэшхуэ концерт 
ще кIуэкIащ ЦIыхубзхэм я дунейпсо ма-
хуэм теухуауэ. Ар къызэригъэпэщащ Хэ-
кум и зауэлIхэм я унагъуэхэм я комитет 
Алимовэ Аллэ зи унафэщIым.

КОНЦЕРТЫМ зрагъэхьэлIащ КъБР-м и 
Правительствэм и УнафэщIым и къуэдзэ 
Къуэшырокъуэ Залым, КъБР-м щыщ 
 з а уэлI хэм я унагъуэхэм я комитетым и лэ-
жьакIуэ, ЛIыгъэм и орденыр зыхуа гъэ-
фэща Чеченов Станислав, афган зауэм и 
ветеран, Жылагъуэ палатэм хэт Абэнокъуэ 
Владимир, Пятигорск, Черкесск е пар-
хиехэм Налшык щиIэ округым и благочин-

нэ, протоиерей Бобылев Валентин. 
Хъуэхъу гуапэхэмкIэ зыхуагъэзащ фIы-

щIэ ини хуащIащ Хэкум и хъумакIуэхэм я 
анэхэмрэ щхьэгъусэхэмрэ. 

- Хэкум и хъумакIуэ фи щхьэгъусэхэм, 
адэ хэм, дэлъхухэм, къуэхэм ди щIына-
лъэм, къэралым я щхьэхуитыныгъэр 
хъумэ ным хэлъхьэныгъэ зэрыхуащIым па-
пщIэ фIыщIэ фхудощI. Республикэр фэр-
кIэ мэгушхуэ! - жиIащ Алимовэ Аллэ.

Концертым республикэм и артистхэм 
щагъэзэщIащ фIыуэ ялъэгъуа уэрэдхэр, 
къэфакIуэ Iэзэхэми гукъинэжу зыкъа-
гъэлъэгъуащ. Пшыхьыр щиухым абы хэта-
хэм саугъэтхэр иратащ. 

ТЕКIУЖЬ Заретэ.

Балъкъэр лъэпкъым и 
къэщIэрэщIэжыныгъэм и 
махуэм ирихьэлIэу,  Къэ-   
бэрдей-Балъкъэрым и 
Лъэ п къ музейм къы щы зэ-
Iуа хащ «Тепло земли Бал-
карии моей» зыфIаща гъэ-
лъэгъуэныгъэ гъэщIэ-
гъуэн . И IэдакъэщIэкI лэ-
жьыгъэхэм щыщу, упщIэм 
къыхэщIыкIа алэрыбгъуу 
30 утыку кърихьащ Лъэпкъ 
IэщIагъэхэмрэ IэпщIэ лъап-
щIагъэмкIэ район цент-
рым, Iуащхьэмахуэ щIына-
лъэм хыхьэ Бахъсэнэ Ипщэ 
къуажэм дэтым, и унафэщI 
Джаппуевэ Езетхъан. 

МУЗЕЙМ и пэшыр зыуфэб-
гъуа лэжьыгъэхэм къыт-
хузэIуах балъкъэр лъэпкъым 
ижь-ижьыж лъандэрэ къа-
дэгъуэгурыкIуэ хабзэхэм я 
къулеягъэр, IэщIагъэ зэмы-
лIэужьыгъуэу абыхэм я Iэ-
пэгъухэм ящыщ алэрыбгъу 
зэ Iу щэм хэлъ щэхухэр. Ап хуэ-
дизкIэ дахэщ, щхъуэкIэп-
лъыкIэщ, Iэзагъэшхуэ хэлъу 
гъэзэщIа хъуащ ахэри, нэри 
пэри яхь зыхужаIэхэм хуэ-
дэщ. ЗэIупщэн, бгъэпцIэн 
дэ нэ къэна, къэрэндащ зэ-
мыфэгъукIэ пщIыну гугъу 
тхыпхъэщIыпхъэщ абыхэм 
ятеплъагъуэр. Лъэпкъым и 
щхьэхуэныгъэ мыхъуу, ди 
республикэм и щэнхабзэ 
 хъугъуэфIыгъуэ къулейр 
абы хэм уи нэгу къызэрыщIа-
гъэу вэми пцIы хэлъкъым. 
Дэтхэнэ зы лэжьыгъэми 
щхьэ хуэу и гугъу пхуэщIы-
нущ, щIэблэхэм зэIэпахыурэ 
яхъумэу лъэпкъым къыдэ-
гъуэгурыкIуэ щэнхабзэ гу-
къэ кIыжхэм я зы Iыхьэщи. 

Алэрыбгъухэр блэкIамрэ 
нобэмрэ зэпызыщIэ лъэ-
мыжщ, лIэщIыгъуэхэм я те-
плъэщ. Лъэпкъ IэщIагъэ-
хэмрэ IэпщIэлъапщIагъэм-
кIэ район центрым зыщы-
зыгъасэхэм цым псэ 
къ ы   Iуа гъэкIами ярейщ. Да-

Къэрал автоинспекцэм и лэ-
жьакIуэхэм, Урысей МВД-м и Ба-
хъсэн къудамэм и Жылагъуэ со-
ветым и лIыкIуэмрэ Бахъсэн 
 къалэм и курыт еджапIэ №2-м 
щIэс кадетхэмрэ рулым дэс 
бзылъ хугъэхэм папщIэ хъуэхъу 
акцэ ирагъэкIуэкIащ ЦIыхубз-
хэм я дунейпсо махуэм и щIыхь-
кIэ . 

Автомашинэр зезыгъакIуэ цIы-
хубзхэм махуэшхуэмкIэ ехъуэ-
хъуурэ удз гъэгъахэр IэщIалъ-
хьащ, школакIуэхэр усэхэм къе-
джащ.  Ахэр Iуэхум хэта дэтхэнэми 
еп сэлъащ. 

КъызэгъэпэщакIуэхэм рулым 
дэс цIыхубзхэр къыхураджащ 
 гъуэгум зэрыщызекIуэ хабзэм 
ткIийуэ тетыну, ягу къагъэкIыжащ 
сабийхэр шынагъуэншэу къешэ-
кIыным, шэнтжьейхэр къыхэ-
хыным ехьэлIауэ хуагъэувхэр. 

Къэрал кIуэцI Iуэхухэм-
кIэ министерствэу КъБР-м 
щыIэм Iуэху гуапэ ще кIуэ-
кIащ ЦIыхубзхэм я дуней-
псо махуэм ирихьэ лIэу. 
Актовэ пэшым щы зэхуэсат 
къулыкъур езы хьэкI цIы-
хубзхэмрэ ве теранхэмрэ. 

КЪЫЗЭХУЭСАХЭМ фIэ-   
хъ ус псалъэкIэ захуигъэзащ 
къэрал кIуэцI IуэхухэмкIэ 
министру КъБР-м щыIэ, по-
лицэм и генерал-лейтенант 
Крючков Вячеслав. Абы я 
лэжьэгъу цIыхубзхэм фIы-
щIэ яхуищIащ я къалэным 
зэрыхуэпэжым, IэщIагъэм 
фIыуэ зэрыхащIыкIым па-
пщIэ. 

- ФIыщIэ фхузощI махуэ 
къэс ефхьэкI фи лэжьыгъэ 
мытыншым папщIэ, ар фо-
гъэзащIэ цIыхухъухэм фа-
къыкIэрымыхуу, зэфIывох 
къэрал кIуэцI IуэхухэмкIэ 
органхэм я пщэрылъ мы-
хьэнэшхуэ зиIэхэр. Фэ къы-
вогъэлъагъуэ къэмылэн-
джагъэрэ Хэкум хуэлэ жьэ-
ным фызэретамрэ, – къы-

хигъэщащ министрым.
АдэкIэ зи къалэныр зы-

гъэзащIэу къыхэжаныкIа я 
цIыхубзхэм иратащ щIыхь 
тхылъхэмрэ удз гъэгъа-
хэмрэ. 

Гулъытэ хэха хуащIащ 
МВД-м и лэжьакIуэхэр я 
къа лэн мытыншым ехъулIэ-
нымкIэ я щIэгъэкъуэн нэс-
хэми – анэхэмрэ щхьэ-

гъусэхэмрэ. Хэкум къахуи-
гъэува къалэныр хьэлэлу 
езыхьэкI, зи къулыкъум хуэ-
пэж бынхэр зэрагъэсам па-
пщIэ абыхэм фIыщIэ тхылъ-
хэмрэ медалхэмрэ иратащ. 

Махуэшхуэ зэхыхьэр кон-
церткIэ иухащ. Утыкур ягъэ-
бжьыфIащ артист цIэры-
Iуэхэу Текуев Амур, Хъыжь-
рокъуэ СулътIан, ДыщэкI 
Артур сымэ, апхуэдэуи 
 Налшык къалэм сабийхэр 
гъуаз джэм щыхуагъасэ и 
школ №1-м и гъэсэнхэм. 

БАХЪСЭН Ланэ. 

Я
гъусэхэмрэ. Хэкум къахуи-

мыгъэхэмкIэ абыхэм «къа-
Iуатэ» лъэпкъым и гупсысэр, 
жьэгум и хуабагъэр, нэ-
хъыжь хэм я Iущыгъэр, нэ-
гъуэщI куэди. Дэтхэнэ зы 
а лэ рыбгъури тхыпхъэщIып-
хъэкIэ къэIуэтауэ тхыдэм и 
зы дерсщ.

- Езетхъан зи унафэщI 
Iуэху щIапIэр къызэгъэпэ-
щы жыным си Iуэху зэрыхэ-
лъым хуабжьу сыщогуфIыкI, 
район мыхьэнэ иIэ зэры-
хъуари си гуапэщ, - жиIащ 
зэIущIэр къыщызэIуихым 
КъБР-м щэнхабзэмкIэ и ми-
нистр Къумахуэ Мухьэдин. – 
Ди жагъуэ зэрыхъунщи, 
гъэлъэгъуэныгъэр къызэIу-
дох Балъкъэр лъэпкъыр хэ-
кум щраша махуэхэм ири-

хьэлIэу, ауэ ар и щыхьэтщ 
лъэпкъыр зэрыпсэум, даха-
гъэм, мамырыгъэм, зыу-
жьыныгъэм хущIэкъуу къы-
зэрыгъуэгурыкIуэм. 

Къэбэрдей-Балъкъэрым и 
Парламентым Щэнхабзэм-
кIэ, жылагъуэм и зыужьыны-
гъэмрэ хъыбарегъащIэ по-
литикэмкIэ и комитетым и 
тхьэмадэ Текуев Амырбий 
игу къигъэкIыжащ и сабии-
гъуэм щыгъуэ пэшхэр алэ-
рыбгъу зэмылIэужьыгъуэ-
хэм ягъэдахэу зэрыщытар. 
Апхуэдэуи гуапэу ехъуэ-
хъуащ Езетхъанрэ абы и уна-
фэм щIэтхэмрэ, ехъулIэны-
гъэ яIэну, куэдым я Iэ къы-
пекIуэкIыну зэригуапэр къы-
хигъэщащ.

«Сто шагов к Кайсыну» 
фон дым и унафэщI Тетуев 
Хьэдис, Iуащхьэмахуэ райо-
ным и Iэтащхьэм и къуэдзэ 
Сагаев Магомед сымэ пса-
лъэ гуапэкIэ зыхуагъэзащ зи 
IэдакъэщIэкI утыку къи зы-
хьахэм. 

Езы Джаппуевэ Езетхъан 
псалъэ щратым псоми фIы-
щIэ яхуищIащ икIи я цIэ 
 къриIуащ центрым и IэпщIэ-
лъапщIэхэм – дизайнер Ха-
джиевэ Iэсият, IэпэIэсэхэу 
Афа шаковэ Загирэт, Чикен-
чиевэ Айшэт, Отаровэ Ми-
ланэ, Геккиевэ Алинэ сымэ. 
«Зы алэрыбгъум мазиплIым 
нэс зэману токIуадэ. Абыхэм 
я япэрей щыIэкIэр зэрытхъу-
мэным яужь дитщ, ауэ хэза-

гъэу нобэрей гъащIэм щыщ 
щыхэдухуэнэфкIи дыщогу-
фIыкI. Дэтхэнэ плъыфэ да-
хэри гъащIэм, дунейм и щIэ-
рэщIэкIэм я дамыгъэщи», - 
жиIащ Езетхъан. 

Гъэлъэгъуэныгъэм кIуэ-
хэм къащIэнущ алэрыбгъу-
хэр лIэужьыгъуэ зыбжанэу 
зэрызэщхьэщыкIыр. Пса-
лъэм и хьэтыркIэ, «Жый-
гъыч кийиз»-р телъхьэпIэхэр 
зэрыщIахъумэ, Iупхъуэ па-
пщIэу къагъэсэбэп Iэдакъэ-
щIэкIщ. Зи лъэгур фIыцIэ, 
тхыпхъэхэр хужьу зыхэ-
щIыхьа лэжьыгъэр кIыфIми 
хэболъагъукI. «Бичген кий-
из» жыхуаIэр къыхэбзыкIа-
хэр зэблэдзаурэ щызэдзы-
лIэжа алэрыбгъущ. ИкIэм-
икIэжым тхыпхъэ зэщхьхэм-
кIэ гъэщIэрэщIа алэрыбгъуу 
тIу къыхокI. ГъуэлъыпIэм и 
щIыбагъкIэ блыным щы-
фIадзэу, пхъуантэхэм, шэнт-
хэм траубгъуэу къагъэсэбэ-
пу щытащ. «Ала кийиз»-р 
а лэрыбгъу щхъуэкIэп лъы-
кIэщ, лъэныкъуитIымкIэ 
тхып хъэхэр теплъагъуэу. Ап-
хуэдэхэр унэ лъэгуми ирауб-
гъуэ, блынхэми фIадзэ. 

Балъкъэр лъэпкъым и 
гъуаз джэм щыгъуазэ уищI 
къудейкъым гъэлъэгъуэны-
гъэм, атIэ иджыри зэ уигу 
къе гъэкIыж щэнхабзэ 
хъугъуэ фIыгъуэхэр ухуэса-
къыу пхъумэн зэрыхуейр. 
Аращ лъэпкъ мащIэхэр ад-
рейхэм дакъыхэзыгъэщхьэ-
хукIыр, зытхъумэжынымкIэ, 
ди къулеягъэр утыкушхуэхэм 
итхьэнымкIэ IэмалыфI тхуэ-
хъур. 

ИСТЭПАН Залинэ. 
Сурэтыр Къарей Элинэ 

трихащ. 

МакIуэ европей 
чемпионатым

Гъатхэ рейдыр цIыхубзхэм гуапэ 
ящыхъуащ, ар езыгъэкIуэкIахэм 
фIыщIэ хуащIащ я гукъыдэжыр 
къызэраIэтам, къыхуащIа гулъы-
тэм папщIэ, къагъэгугъащ рулым 
щыдэсым деж набдзэгубдзаплъэу 
щытыну. 

Хъуэхъухэм щыпащащ Урысей 
МВД-м и Бахъсэн къудамэм авто-
мобилхэр щатх, экзаменхэр щат 
IэнатIэм. 

Полицейхэр ехъуэхъуащ автомо-
билыр зегъэкIуэным хуеджауэ эк-
замен зытыну къэкIуа пщащэхэм. 
Iуэхур ехъулIэныгъэ яIэу зэфIахы-
ну зэрагуапэр жраIэри, яхутеп сэ-
лъыхьащ къэрал Iуэхутхьэбзэхэр 
электроннэ IэмалхэмкIэ зэфIа-
гъэкIыныр зэрынэхъыфIым, удз 
гъэгъахэмрэ гъуэгум зэрыщы-
зекIуэ хабзэхэр зытет тхылъ цIыкIу-
хэмкIи яхуэупсащ. 

ЦIыхубзхэм гъэщIэгъуэн ящы-
хъуащ цIыхухъухэм къыхуащIа 
г улъытэр икIи фIыщIэ хуащIащ я 
гуапэ зэращIам папщIэ. 

ДЫГУЛЫБГЪУ Жантинэ.

